
ᑐᙵᓱᒋᑦᓯ! 
ᑐᙵᓱᒃᑎᑦᑎᕗᒍᑦ ᐃᓕᑉᓯᓐᓂᓗᒃᑖᖅ!  
ᓯᕗᓪᓕᖅᐹᑦᓯᐊᕐᒥᒃ ᐊᕐᕌᒍᑕᒫᖅᓯᐅᒻᒥᒃ ᓴᖅᑮᑎᓪᓗᑕ ᑐᙵᓵᕆᕗᒍᑦ  
ᖁᕕᐊᓲᑎᖃᕈᒪᑉᓗᑕᓗ ᐃᓕᑕᖅᓯᓂᐅᑉ ᐱᓕᕆᐊᕆᓚᐅᖅᑕᐃᓂᒃ 
ᖃᓄᐃᓕᐅᕐᓂᕆᓚᐅᖅᑕᐃᓂᒡᓗ 2021ᒥᑦ-2022ᒧᑦ.  ᐅᓂᒃᑳᓕᐊᖅ 
ᑕᐃᒍᖅᑕᕗᑦ ᐱᕈᖅᓯᐊᕐᓴᖅᑖᖅᑐᖅ ᓇᓗᓇᐃᔭᐃᔾᔪᑎᒋᑉᓗᑎᒍ 
“ᐱᕈᖅᐹᓪᓕᕐᔪᐊᕋᑉᑕ.”   ᓂᕆᐅᖕᓂᖃᖅᐳᒍᑦ ᐊᔾᔨᐅᖏᑦᑐᒥᒃ 
ᐊᐅᓚᓂᕆᔭᑉᑎᓐᓂᒃ ᐃᓕᖅᑯᓯᑉᑎᓐᓂᒃ Inu-vative 
ᑐᙵᕕᖃᓪᓚᑦᑖᕐᓂᖓᓂᒃ ᐃᓄᖕᓄᑦ ᐱᓕᕆᐊᑉᑎᓐᓄᑦ 
ᐃᓕᓯᒪᑉᓗᒋᑦ ᑎᑎᕋᕐᓂᖅ ᐅᖃᓕᒫᕐᓂᖅ ᐊᒻᒪᓗ ᐱᔭᕆᐊᖃᓪᓚᕆᒃᑐᑦ 
ᐊᔪᕈᓐᓃᖅᓴᐅᑎᑦ ᐊᑐᐃᓐᓇᐅᑕᖅᖢᒋᑦ ᐃᑲᔫᑎᒃᓴᑦ ᓄᓇᕗᒥᐅᓄᑦ.  
ᐱᓗᐊᖅᑐᒥᒃ ᐅᓂᒃᑳᕈᒪᕗᒍᑦ ᐅᓂᒃᑳᒐᐅᓐᓂᑯᓂᒃ ᖃᓄᖅ 
ᐱᓕᕆᕙᖕᒪᖔᑦ ᐃᓕᑕᖅᓯᓂᖅ ᐊᒃᑐᐃᓂᖓᓂᒡᓗ ᐱᖓᓱᓄᑦ 
ᓄᓇᕗᒥᐅᓄᑦ ᐊᔾᔨᒌᙱᑦᑐᓂᒃ ᐱᕈᖅᐸᓪᓕᐊᓂᖏᓐᓂ ᐃᓅᓰᓂ.

ᓴᐃᒻᒪᖅᑎᑕᐅᓯᒪᕐᔪᐊᕋᑉᑕ ᐊᖏᓪᓗᐊᕕᒃᑐᒥᒃ ᓴᓇᑐᔪᓂᒃ, 
ᑐᓂᕐᕈᑎᒋᓯᒪᓪᓚᕆᒃᑐᓂᒃ ᐃᒃᐱᒍᓱᑦᑎᐊᖅᑐᓂᒃ 
ᐱᓕᕆᖃᑎᒌᑦᑎᐊᖅᑐᓂᒃ ᐱᓕᕆᔨᖃᕋᑉᑕ.  ᑲᑎᒪᔨᕗᑦ 
ᐃᓄᐃᓐᓇᐅᑉᓗᑎᒃ ᐱᓕᕆᖃᑎᒌᑦᓯᐊᒻᒪᕆᖕᒪᑕ ᖃᓄᖅ 
ᐊᐅᓚᑕᐅᔭᕆᐊᖃᕐᒪᖔᑦ ᐃᓕᑕᖅᓯᓂᖅ ᑎᓕᑦᑕᕐᒪᑎᒍᑦ 
ᐸᕐᓇᐅᑎᓂᒃ ᐃᓱᒪᓕᐊᒃᓴᑉᑎᓐᓂᒡᓗ.  ᓴᓇᔨᕗᑦ 
ᐱᓕᕆᑦᓯᐊᓪᓚᕆᒃᑕᕐᒪᑕ ᐃᓕᑕᖅᓯᓂᐅᑉ ᐱᓕᕆᐊᒃᓴᐃᓂᒃ 
ᐱᓪᓗᕆᒃᖢᑎᒃ ᓂᑲᒍᓱᖕᓂᖃᖅᖢᑎᒡᓗ ᐃᒃᐱᒍᓯᑦᓯᐊᖅᖢᑎᒃ 
ᐱᓕᕆᐊᕐᒥᖕᓂᒃ.  ᐊᑕᐅᑦᓯᑯᑦ, ᐃᓕᑦᓯᕙᓪᓕᐊᖏᓐᓇᖅᖢᑕ, 
ᐊᓯᔾᔩᕙᒃᖢᑕ, ᓄᑖᙳᖅᑎᕆᕙᒃᖢᑕ ᐋᖅᑭᐅᒪᓂᖅᐹᒥᒃ 
ᐊᐅᓚᓂᖃᕈᐊᖅᖢᑕ ᐃᓗᐃᑦᑑᖁᑉᓗᒋᓪᓗ ᐱᓕᕆᐊᖑᓂᐊᖅᑐᑦ 
ᐃᓚᐅᔪᑦ ᓄᓇᓖᓪᓗ ᐱᔪᒪᔭᐃᓂᒃ ᐊᑑᑎᓕᖕᓂᒃ 
ᐱᓕᕆᑎᑦᓯᑦᑕᕐᓂᐊᕋᑉᑕ ᑕᐅᑐᖅᑰᒐᕗᑦ ᑐᕌᕈᐊᒃᑲᕗᑦ 
ᑐᕌᑦᓯᐊᕐᓂᐊᕋᑉᑎᒍ ᐅᑯᐊ ᑐᙵᕕᒋᑉᓗᒋᑦ “ᐊᔪᙱᑐᓂᒃ, 
ᓴᐱᙱᑦᑐᓂᒃ ᓈᒻᒪᑦᓯᐊᖅᑐᓂᒃ ᐊᔪᙱᑦᓯᐊᖅᑐᓂᒃ 
ᐊᒃᑐᐊᓪᓚᕆᒡᓗᑎᒃ ᐃᓄᐃᑦ ᐃᓕᖅᑰᓰᓄᑦ ᓄᓇᕗᒥᐅᖃᕐᓗᓂ.”

ᓄᓇᕐᔪᐊᕐᒥ ᐋᓐᓂᐊᕐᓂᖅᑕᖃᕐᑎᓪᓗᒍ ᓄᕙᖕᓇᕐᔪᐊᕐᒥᒃ, 
ᐱᓕᕆᐊᒃᓴᕗᑦ ᑲᔪᓯᑎᑐᐃᓐᓇᓚᐅᕋᑉᑎᒍ 
ᐃᖅᑲᖅᓴᐅᑎᒋᑦᓯᐊᖅᖢᑎᒍᑦ ᖃᓄᖅ ᐱᓕᕆᐊᒃᓴᕗᑦ 
ᑲᔪᓯᑎᑐᐃᓐᓇᕋᔭᕐᒪᖔᑉᑎᒍ ᐊᐅᓚᓂᕆᕙᒃᑕᑉᑕ ᐊᓯᐊᒍᑦ, 
ᓇᓗᓇᐃᕆᒃᑲᓐᓂᓚᐅᖅᐳᖅ ᐊᒃᓱᕉᑎᒋᒐᑉᑎᒍ ᐱᓕᕆᐊᕗᑦ 
ᐃᓕᑕᖅᓯᓂᕐᒥ ᓴᐱᓕᔪᐃᑦᑑᓂᕗᑦ, ᐱᔪᒪᓂᖃᕐᓂᖅᐳᑦ 
ᑐᓂᔾᔪᑎᒋᓯᒪᓂᕗᓪᓗ ᓄᓇᕗᒥᐅᓄᑦ ᓴᖅᑭᓚᐅᖅᐳᖅ.   ᑕᒪᓐᓇ 
ᐱᒋᐊᓕᓵᖅᑎᓪᓗᒍ, ᐃᓱᒫᓘᑎᒋᓚᐅᕋᑉᑎᒍ ᐊᑦᑕᕐᓇᖅᑐᒦᖁᓇᒋᑦ 
ᐅᓗᕆᐊᓇᖅᑐᒦᖁᓇᒋᓪᓗ ᓄᓇᕗᒥᐅᑦ ᐃᓱᒫᓗᓚᐅᕋᑉᑕ ᖃᓄᖅ 
ᑲᔪᓯᑎᑦᓯᓂᐊᕐᓂᑉᑎᓐᓂᒃ ᐱᓕᕆᐊᒃᓴᓂᒃ ᐸᕐᓇᓚᐅᖅᑕᕗᑦ 
ᑲᔪᓯᓚᐃᕐᓃᓂᒃ.  ᐃᓕᑕᖅᓯᓂᖅ ᐱᓕᕆᕙᖕᒪᑦ ᓱᓇᑐᐃᓐᓇᕐᓄᑦ 
ᓄᖅᑲᖓᔾᔪᑎᖃᔪᐃᑦᑑᖕᒪᑦ  ᑭᓯᐊᓂ ᐱᔪᓐᓇᐅᑕᐃᕈᑎᐊᓪᓚᒃᑲᑉᑕ 
ᖃᓄᖅᑑᕐᓂᐊᕐᓂᕗᑦ ᐃᓱᒫᓗᖕᓇᖅᓯᓚᐅᕐᒪᑦ ᐅᕙᑉᑎᓐᓄᑦ 
ᐅᖁᒪᐃᓪᓚᕆᓚᐅᖅᑐᖅ.  ᑕᒪᒃᑯᐊᖑᒐᓗᐊᖅᑎᓪᓗᒋᑦ ᐃᓕᑕᖅᓯᓂᖅ 
ᓇᓂᓯᔪᓐᓇᓚᐅᕐᒥᔪᖅ ᖃᓄᖅᑑᕈᑎᒃᓴᓂᒃ ᓯᕗᒻᒧᐊᒍᑎᒃᓴᓂᒃ.  
ᐊᑐᖅᖢᑎᒍ ᐃᓄᐃᑦ ᖃᐅᔨᒪᔭᑐᖃᐃ ᑐᙵᕖᓗ, ᐱᔨᑦᓯᕋᕐᓂᖅ 
ᖃᓄᖅᑑᕈᓐᓇᕐᓂᕐᓗ ᐊᑐᖅᖢᒋᑦ ᐅᕙᑉᑎᓐᓂᑦ ᐱᓕᕆᒐᓗᐊᖅᖢᑕ 

ᓄᓇᓖᑦ ᐃᑲᔪᖅᑐᖅᑐᐃᓐᓇᖅᑑᓪᓗᐊᓚᐅᒃᑲᕗᑦ.  
ᐊᐃᑦᑐᖅᑐᐃᑉᓗᑕ ᓂᕿᓂᒃ ᐅᖃᓕᒫᒐᒃᓴᓂᒡᓗ ᓄᑕᖅᑲᓄᑦ 
ᐃᓚᒌᓄᑦ, ᖃᕆᑕᐅᔭᖅ ᐊᑐᖅᖢᒍ ᖃᓄᐃᓕᐅᖅᑎᑦᓯᕈᓘᔭᖅᖢᑕ  
ᓵᓚᒃᓴᕋᓱᒃᑎᑦᓯᑉᓗᑕᓗ, ᐋᖅᑭᒃᓱᐃᑉᓗᑕ ᐱᓕᕆᐊᒃᓴᕈᓘᔭᕐᓂᒃ 
ᐃᓕᓐᓂᐊᒐᒃᓴᓂᒡᓗ ᐋᖅᑭᒃᓱᐃᓚᐅᖅᑐᒍᑦ ᒥᑭᑦᑐᓄᑦ ᒪᒃᑯᒃᑐᓄᓪᓗ.

ᓄᓇᕐᔪᐊᕐᒥ ᐋᓐᓂᐊᕐᓂᖅᑕᖃᖅᑎᓪᓗᒍ ᐃᖢᐃᓕᑉᓗᓂ ᐊᒻᒪ ᒪᕐᕉᒃ 
ᐱᓕᕆᔨᕗᒃ ᓄᖅᑲᖅᖢᑎᒃ,  ᐱᕈᖅᐸᓪᓕᐊᑐᐃᓐᓇᓚᐅᖅᑐᒍᑦ ᑭᓯᐊᓂ.  
ᐅᑭᐅᖅ, ᐱᓕᕆᐊᒃᓴᖃᓚᐅᖅᑐᒍᑦ ᐃᓕᓐᓂᐊᒐᒃᓴᖃᓚᐅᖅᑐᒍᑦ 
51ᓂᒃ, ᓄᓇᕗᒥ ᐊᕕᒃᑐᖅᓯᒪᔪᓗᒃᑖᓄᑦ ᑲᔪᓯᑎᓚᐅᒃᑲᕗᑦ.  
ᖁᕕᐊᓱᑦᓯᐊᓚᐅᖅᑐᒍᑦ ᑯᕐᓗᖅᑐᕐᒧᑦ ᓇᐅᔮᓄᓪᓗ 
ᐱᓕᕆᐊᒃᓴᖃᖅᑎᑦᓯᓚᐅᕋᑉᑕ.  ᐱᓕᕆᐊᒃᓴᓂᒃ ᐱᖁᔨᔪᑦ 
ᐊᒥᓲᓗᐊᕐᓂᑯᐃᓄᑦ ᐱᓕᕆᔨᕗᑦ ᐊᒥᓱᙳᕆᐊᖅᑐᑦ 8ᒥᑦ 
18ᒧᑦ.  ᑲᔪᖏᖅᓴᐃᔾᔪᑎᑖᕋᑉᑕ ᑕᐅᑐᖅᑰᒐᑉᑎᓐᓄᑦ, 
ᐱᓕᕆᐊᒃᓴᕆᑎᑕᐅᔪᒧᑦ ᐱᒻᒪᕆᐅᒋᔭᑉᑎᓐᓂᒃ ᐅᒃᐱᕐᕆᔭᑉᑎᓐᓄᓪᓗ 
ᑐᙵᕕᒋᑉᓗᒍ ᐸᕐᓇᐅᑎᓕᐅᖅᑑᓪᓗᐊᓕᓚᐅᕋᑉᑕ 
ᐅᑭᐅᓄᑦ ᑕᓪᓕᒪᓄᑦ.  ᑮᓇᐅᔭᖅᑖᕆᕙᒃᑕᕗᑦ 
ᐋᖅᑭᐅᒪᑦᓂᖅᓴᑦᓯᐊᖑᓕᖅᑎᓪᓗᒋᑦ ᑮᓇᐅᔭᖃᖅᑎᑕᐅᒻᒫᓕᕋᑉᑕ 
ᑐᒃᓯᕋᐃᓐᓇᕆᐊᖃᙱᓕᖅᖢᑕᓗ ᑮᓇᐅᔭᓂᒃ,  ᐊᕐᕌᒍᓄᑦ 
ᐊᒥᓱᓄᑦ ᑮᓇᐅᔭᖃᖅᑎᑕᐅᒻᒫᓕᖅᖢᑕ, ᐊᒻᒪᓗ ᐊᓯᖏᓐᓂᑦ 
ᑮᓇᐅᔭᖃᖅᑎᑕᐅᒻᒫᖠᖅᖢᑕ.  ᐊᖏᔪᒥᒃ ᖁᔭᒋᕐᔪᐊᒐᕗᑦ 
ᑮᓇᐅᔭᓕᕆᔨᕗᑦ ᑎᑎᕋᕐᕕᑉᑎᓐᓂ ᐱᓕᕆᔩᓪᓗ ᐊᒃᓱᕈᖅᑎᓪᓗᑕ 
ᐊᓂᒍᐃᑎᑦᓯᓚᐅᕐᒪᑕ.  ᐃᒡᓗᕐᔪᐊᖁᑎᑖᒃᑲᓐᓂᒻᒫᖅᖢᑕ 
ᑲᖏᖅᖠᓂᕐᒥ ᐊᒻᒪ ᓄᑖᒥᒃ ᐃᒡᓗᕐᔪᐊᖁᑎᑖᖅᖢᑕ ᐃᑲᓗᒃᑑᑦᑎᐊᒥ.

ᓯᕗᓂᕐᒧᑦ ᑕᐅᑐᒃᑯᑉᑕ ᓂᕆᐅᖕᓂᕗᓪᓗ ᐅᐱᓐᓇᖅᑐᓂᒃ 
ᐱᓕᕆᐊᖑᕙᓪᓕᐊᔪᖃᕐᓂᐊᖅ.  ᐃᖃᓗᖕᓂ 
ᐱᓕᕆᕝᕕᒃᑖᒃᑲᓐᓂᕐᓂᐊᕐᒥᔪᒍᑦ ᐊᕐᕌᒍᒥ ᓄᑖᒥ, 
ᐱᐅᓯᒋᐊᖅᑎᑦᓯᒃᑲᓐᓂᕐᓗᑕ ᐊᒥᓱᙳᐃᒋᐊᒃᑲᓐᓂᕐᓂᐊᕐᒥᔪᒍᑦ, 
ᐱᓕᕆᖃᑎᒋᒃᑲᓐᓂᕐᓗᒋᑦ ᐃᓄᑐᖃᐃᑦ 
ᐃᓄᒃᑎᑑᖅᑎᑦᓯᒋᐊᒃᑲᓐᓂᕐᓗᑕᓗ, ᐃᓄᐃᑦ ᖃᐅᔨᒪᔭᑐᖃᐃᓂᒃ 
ᐊᑐᒃᑲᓐᓂᕐᓗᑕᓗ ᐱᓕᕆᔨᕗᑦ ᐃᓕᓐᓂᐊᖅᑎᓪᓗᒋᑦ 
ᐱᕈᒃᑲᓐᓂᖁᑉᓗᒋᑦ ᐃᓅᓂᖅᑎᒡᓗ ᐱᔪᓐᓇᐅᑎᒋᒃᑲᓐᓂᕐᓗᒋᑦ.

ᐃᓕᑕᖅᓯᓂᕐᒦᑦᑐᑎᒍᑦ ᐅᒃᐱᕈᓱᓪᓗᐊᕕᒃᑲᑉᑕ ᐃᓄᐃᑦ 
ᓴᐱᓕᔪᐃᑦᑑᓂᖏᓐᓂᒃ ᐃᖅᑲᖅᓴᒡᒍᓂᖏᓐᓂᒡᓗ.  ᑕᒪᓐᓇ 
ᑐᙵᕝᕕᒋᒐᑉᑎᒍ ᐱᔫᒥᓴᐅᑎᒋᒃᑲᓐᓂᕋᑉᑎᒍ ᐱᓕᕆᑎᓪᓗᑕ 
ᐅᑎᖅᑎᑎᕆᑎᓪᓗᑕ ᐃᓕᖅᑯᓯᑉᑎᓐᓂᒃ ᐱᖅᑯᓯᑉᑎᓐᓂᒡᓗ.  
ᐃᒃᐱᒋᒻᒪᕆᒃᖢᑕ ᐱᓕᕆᓂᖅᐳᑦ ᐱᕚᓪᓕᕈᑎᒋᑦᑕᖅᑕᕗᑦ 
ᑐᑭᓯᐅᒪᓂᓗᑦᓯᐊᖅᖢᑕ ᖃᐅᔨᒪᒐᑉᑕ ᐱᓕᕆᔾᔪᑎᑦᓯᐊᕐᓂᒃ 
ᐱᒻᒪᕆᐅᔪᓂᒃ ᐱᓕᕆᖃᑎᒋᓗᒋᓪᓗ ᐱᕙᒃᑲᑉᑕ 
ᓄᓇᕗᒥᐅᑦ.  ᐃᓕᑉᓯᓐᓂᒃ ᐃᓚᐅᖃᑕᐅᖁᔨᓪᓚᕆᒃᐳᒍᑦ 
ᓯᕗᓂᑉᑎᓐᓂ ᐱᓕᕆᐊᕆᓂᐊᖅᑕᑉᑎᓐᓂ.

ᖁᔭᓐᓇᒦᒃ,

ᐃᑦᓕᑕᖅᓯᓂᕐᒥᐅᓗᒃᑖᓂᑦ

ᓇᓗᓇᐃᒃᑯᑕᕗᑦ ᓄᑖᙳᖅᓯᒪᓕᖅᑐᖅ!  ᑕᑯᑎᑖᕆᔪᖅ 
ᓇᓗᓇᐃᔭᐃᑉᓗᓂᓗ ᐅᑭᐅᖅᑕᖅᑐᖅ ᖃᓄᖅ ᐱᐅᑎᒋᖕᒪᖔᑦ 
ᐊᕐᕌᒎᑉ ᐃᓗᐊᓂ ᐊᓯᔾᔨᖅᑕᕐᓂᖓᓂᒡᓗ, ᐊᒃᑐᐊᓂᕗᑦ 
ᐃᓅᖃᑎᒌᑦᑎᐊᕐᓂᖅ ᐃᓗᐃᑦᑑᓂᕐᓗ.  ᐅᑭᐅᖅ ᐅᐱᕐᖓᒃᓵᕐᓗ, 
ᓇᓗᓇᐃᒃᑯᑕᕗᑦ ᓴᖅᑭᑉᐸᓪᓕᐊᕋᐅᔭᕐᓂᐊᖅ.  ᖁᔭᓐᓇᒦᓪᓚᕆᒃᐸᕗᑦ 
Spruce Creative ᐊᔪᙱᓐᓂᖏᓐᓂᒃ, ᓴᓇᑐᓂᖏᑦ 
ᐱᓕᕆᖃᑎᖃᑦᓯᐊᔪᓂᖏᓪᓗ.

ᑕᐅᑐᖅᑰᒐᖅ
ᐊᔪᙱᑦᑐᑦ, ᖁᒃᓴᓱᙱᑦᑐᑦ 
ᐊᒻᒪ ᐃᖕᒥᖕᓂᒃ ᒪᑭᒪᔪᓐᓇᖅᑐᑦ 
ᓄᓇᕗᒥᐅᑦ ᐊᒃᑐᐊᓪᓚᕆᒃᑐᑦ 
ᐃᓄᐃᑦ ᐃᓕᖅᑯᓰᓄᑦ..

ᐱᓕᕆᐊᒃᓴᖅ
ᐊᔪᕈᓐᓃᖁᑉᓗᒋᑦ ᓄᓇᕗᒥᐅᑦ 
ᐃᓱᒪᒃᓴᖅᓯᐅᕈᓐᓇᑦᓯᐊᕐᓂᒃᑯᑦ 
ᐱᓕᕆᐊᒃᓴᓂᒃ ᑐᙵᕕᖃᖅᖢᑎᒃ 
ᐃᓄᐃᑦ ᖃᐅᔨᒪᔭᑐᖃᐃᓂᒃ  
ᐊᔪᕈᓐᓃᖅᓴᖅᑕᐅᔭᕆᐊᓕᖕᓂᒡᓗ.

ᐱᒻᒪᕆᐅᒋᔭᑦ
ᐃᓄᐃᑦ ᖃᐅᔨᒪᔭᑐᖃᖏᑦ 
ᑐᙵᕕᐅᑉᓗᑎᒃ ᐱᓕᕆᕙᒃᑐᒍᑦ 
ᐱᓕᕆᖃᑎᒌᒃᖢᑕᓗ 
ᓄᓇᓕᖕᓂᓗ ᐃᓄᐃᑦ 
ᑲᑐᔾᔨᓂᒃᑯᑦ ᑐᙵᕕᐅᑉᓗᓂ 
ᐱᒻᒪᕆᐅᒋᔭᐅᔪᓪᓗ 
ᖃᐅᔨᒪᔾᔪᑕᐅᑉᓗᑎᒃ 
ᐃᓕᑕᖅᓯᓂᖅ ᐊᐅᓪᓛᕐᓂᖃᖅᑐᖅ. 

ᐃᓕᑕᖅᓯᓂᐅᑉ ᐸᕐᓇᐅᑖ 2021-26ᒧᑦ 
1.	 ᐱᐅᓯᒋᐊᖅᑎᑦᓯᓂᖅ ᐱᕈᖅᑎᒋᐊᕐᓗᒍᓗ ᐱᓕᕆᐊᒃᓴᕆᔭᑦ  ᐱᓕᕆᐊᖏᓐᓂ

2.	 ᓂᕆᐅᖕᓂᖃᑦᓯᐊᕐᓗᑎᒃ ᑐᙵᕕᒋᓪᓚᕆᒡᓗᒋᑦ ᐃᓄᐃ ᖃᐅᔨᒪᔭᑐᖃᖏᑦ

3.	 ᐃᓂᒃᓴᖃᖅᑎᑦᓯᓗᑕ ᐃᓄᐃᑦ ᐊᔪᕈᓐᓃᑲᓐᓂᖁᑉᓗᒋᑦ

4.	 ᑮᓇᐅᔭᖃᐃᓐᓇᐅᔭᓕᖁᑉᓗᒍ 

ᐃᓕᑕᖅᓯᓂᕐᒥ ᐱᐅᓯᒋᐊᖅᑎᑦᓯᓂᖅ Inu-vation 

ᐃᓄᐃᑦ ᐃᓕᖅᑯᓯᖏᑦ ᑐᙵᕕᒋᒐᑉᑎᒍ, ᐃᓕᑕᖅᓯᓂᖅ ᖃᓄᑐᐃᓐᓇᖅ ᐆᒃᑐᕋᐃᓐᓇᐅᔭᖅᑐᖅ, 
ᐊᑐᒐᐅᓚᐅᖅᓯᒪᙱᑦᑐᓂᒃ ᐆᒃᑐᖅᖢᑎᒃ ᐊᒻᒪ ᐋᖅᑮᒋᐊᖅᐸᒃᖢᓂ ᐃᓕᓐᓂᐊᕈᑕᐅᔪᓂᒃ 
ᐱᓕᕆᐊᖑᔪᓂᒡᓗ.  ᐱᓕᕆᐊᕆᐅᔭᖃᑦᑖᕋᑉᑎᒍ , ᐃᓱᒪᓕᐊᕗᑦ ᐋᖅᑭᒃᐸᓪᓕᐊᕋᐅᔭᕐᒪᑕ 
ᐃᖢᐊᖅᑐᓂᒡᓗ ᖃᐅᔨᕙᓪᓕᐊᒐᑉᑕ ᐊᑐᓕᖅᑕᑉᑎᓐᓂᒃ ᑕᐃᒍᓕᖅᑕᕗᑦ, ᑐᑭᓕᐅᖅᖢᒍᑦ 
ᐃᓕᑕᖅᓯᓂᕐᒥ ᐃᓄᖕᓄᑦ ᐱᐅᓯᒋᐊᖅᑎᑦᓯᓂᖅ Ilitaqsiniq Inu-vation.  ᑐᑭᖃᕐᒪᑦ 
ᐃᓕᑕᖅᓯᔾᔪᑕᐅᓕᕐᒪᑦ, ᐃᓚᓕᐅᑎᓯᒪᔪᖅ ᐱᓕᕆᐊᒃᓴᐅᔪᓂ ᐋᖅᑭᒋᐊᕐᓂᖃᐃᓐᓇᖅᖢᓂ.  
ᐊᑖᓂ ᑎᑎᕋᖅᓯᒪᔪᑦ ᖃᓄᖅ ᐋᖅᑭᒋᐊᕈᑕᐅᕙᒃᑐᑦ ᐋᖅᑭᕆᐊᖏᓐᓇᐅᔭᖅᖢᑎᒍᓗ, ᒪᓕᒐᐅᔪᑦ 
ᐊᑐᒐᐅᔪᑦ ᑐᙵᕕᖃᐃᓐᓇᖅᑐᑦ ᐃᓗᐃᑦᑑᑏᓐᓇᖅᖢᒋᑦ ᐱᓕᕆᐊᕆᔭᐅᖏᓐᓇᖅᑐᑦ.  
ᑲᔪᖏᖅᓴᐃᔾᔪᑕᐅᖏᓐᓇᖅᑐᑦ ᑐᙵᕕᐅᑉᓗᓂ ᐃᓄᐃᑦ ᖃᐅᔨᒪᔭᑐᖃᖏᑦ, ᐃᓕᑕᖅᓯᓂᐅᑉ 
ᐱᓕᕆᐊᓗᒃᑖᑦᓯᐊᖏᓐᓄᑦ ᓯᐊᒻᒪᒃᑎᑕᐅᓯᒪᔪᖅ.

ᓴᒃᑯᑦᑕᐃᓕᑉᓗᒍ 
ᐃᓕᖅᑯᓯᑐᖃᐅᓚᐅᖅᑐᖅ 
ᓯᕗᒻᒧᐊᑦᓯᐊᕈᐊᕐᓂᖅ

ᐱᓕᕆᐊᕆᕙᒃᑕᕗᑦ ᐃᓕᓐᓂᐊᒐᒃᓴᑦ 
ᑐᙵᕕᖃᑦᓯᐊᖅᑐᑦ ᐃᓕᑕᖅᓯᓯᒪᑉᓗᑕᓗ 
ᐃᓄᑐᖃᐃᑦ ᓯᓚᑐᓂᖏᓐᓂᒃ ᒪᒃᑯᒃᑐᖁᑎᕗᑦ 
ᕿᓂᕈᑏᓐᓇᐅᔭᖅᑕᕗᑦ ᐃᓕᖅᑯᓯᕐᒥᓂᒃ 
ᐅᖃᐅᓯᕐᒥᓂᒃ ᐃᑉᓕᕈᓱᖁᑉᓗᒋᑦ.  
ᐊᔭᐅᖅᑐᕈᑎᒋᓗᐊᒃᑲᕗᑦ 
ᐃᓄᐃᑦ ᐃᓕᖅᑯᓯᖏᑦ 
ᓴᒃᑯᑕᐅᓂᓗᓚᐅᖅᓯᒪᓂᖏᓐᓂᒃ, 
ᑭᓯᐊᓂᓕ ᐅᑎᖅᑎᑎᕆᓂᓗᖕᓂᕐᒧᑦ 
ᒪᑭᒋᐊᖅᑎᑦᓯᓂᕐᒥᒡᓗ ᐱᖅᑯᓯᖏᓐᓂᒃ 
ᐅᑎᖅᑎᑎᕆᕙᓪᓕᐊᓗᑎᒃ ᐊᔪᕈᓐᓃᖁᔭᕗᑦ.

ᐃᓄᐃᑦ ᐃᓕᖅᑯᓯᖃᓚᐅᕐᒪᑕ 
ᐅᔾᔨᖅᑐᓪᓚᕆᒃᖢᑎᒃ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂᒃ ᐊᕐᕌᒎᑉᓗ 
ᐊᓯᔾᔨᖅᑕᖏᓂᒃ ᐅᔾᔨᖅᑐᖅᖢᒋᑦ.  
ᐱᓕᕆᐊᒃᓴᕆᑎᑉᐸᒃᑕᕗᑦ ᐸᕐᓇᒃᓯᒪᔪᖅ 
ᑕᒪᓐᓇ ᐅᔾᔨᖅᑐᐃᓐᓇᖅᖢᒍ.

ᓯᕗᒻᒧᐊᖕᓂᕗᑦ ᑐᙵᕕᓕᒃ 
ᐅᒃᐱᕈᓱᖕᓂᑉᑎᓐᓂᒃ ᐃᓄᐃᑦ 
ᐃᓕᖅᑯᓯᐊ ᐱᕈᖁᑉᓗᒍ, ᒪᑭᒪᓗᓂ 
ᐊᓯᔾᔨᖅᐸᓪᓕᐊᔪᓂᒃ ᐊᖑᒻᒪᑎᓗᓂ

ᐅᒃᐱᕆᓪᓚᕆᒃᑲᑉᑎᒍ ᐃᓄᐃᑦ 
ᓴᙱᓂᖏᑦ, ᐃᖅᑲᖅᓴᒡᒍᓂᖏᑦ, 
ᐃᓱᒪᒃᓴᖅᓯᐅᕈᓐᓇᕐᓂᖏᓪᓗ.  
ᐱᓕᕆᐊᓗᒃᑖᕗᑦ ᐆᒻᒪᒥᙶᖅᑐᑦ 
ᐱᕈᖅᑎᕆᕙᒃᑐᑦ ᓂᕆᐅᖕᓂᖃᓕᖁᑉᓗᒋᑦ 
ᓱᓕᕆᐊᓗᒃᑖᖏᓐᓄᑦ.

ᐃᓄᐃᑦ ᓴᐱᓕᔪᐃᑦᑐᓪᓚᕆᐅᓯᒪᖕᒪᑕ, 
ᑕᐃᒪᓐᓇ ᐃᓂᖃᖅᑎᑦᓯᓂᓗᒃᐸᒃᐳᒍᑦ 
ᐱᓕᕆᐊᓗᒃᑖᖏᓐᓂᒃ ᐃᖕᒥᓂᒃ 
ᐊᔪᕈᓐᓃᖁᒧᑦ.  ᐊᑐᐃᓐᓇᐅᑎᑦᓯᕙᒃᐳᒍᑦ 
ᐃᓚᐅᔪᓄᑦ, ᓄᓇᓕᖏᓐᓂ ᐊᒻᒪᓗ 
ᓄᓇᒥ ᐃᓂᖃᑦᓯᐊᖅᑎᓐᓂᓗᒃᖢᒋᑦ 
ᒪᒥᓴᕐᓂᕐᒧᑦ, ᐃᓕᓐᓂᐊᕐᓂᒧᑦ ᐃᖕᒥᓂᒡᓗ 
ᐅᒃᐱᕈᓱᓕᖅᑑᓪᓗᐊᖁᑉᓗᒋᑦ 
ᓯᕗᒻᒧᐊᑦᓯᐊᖁᑉᓗᒋᑦ.

ᐃᓂᖃᖅᑎᑦᓯᐊᖅᖢᒋᑦ 
ᐊᑦᑕᕐᓇᙱᑦᑐᒥ 
ᒪᒥᓴᕐᕕᖃᖅᑑᓪᓗᐊᖁᑉᓗᒋᓪᓗ 

ᐱᓕᕆᐊᓗᒃᑖᑉᑎᓐᓂ, 
ᐃᓂᖃᖅᑎᑦᓯᓂᓗᒃᐸᒃᐳᒍᑦ 
ᐃᓚᐅᔪᑦ ᐊᑦᑕᕐᓇᖅᑐᒦᖁᓇᒋᑦ.  
ᐊᔾᔨᒌᙱᑦᑐᓗᑖᖑᖕᒪᑕ ᐃᓅᓯᖏᓪᓗ 
ᐊᔾᔨᒌᖕᒥᓇᑎᒃ.  ᐃᓚᐅᔪᑦ ᑐᙵᓵᖅᐸᒃᐸᕗᑦ 
ᖃᓄᑐᐃᓐᓇᕐᓗ ᐃᑲᔪᖅᑐᖅᖢᒋᑦ.  
ᖃᐅᔨᒪᒐᑉᑕ ᖃᓄᐃᑕᐅᓚᐅᕐᒪᖔᑖ 
ᓯᕗᓪᓕᕕᓂᖅᐳᑦ ᓯᕗᓪᓕᐅᓚᐅᖅᑐᑦ 
ᐅᕙᑉᑎᓐᓂᑦ ᐊᒃᓱᕈᕐᓂᕐᔪᐊᕆᓚᐅᖅᑕᖏᒡᓗ 
ᐃᓕᓐᓂᐊᖅᑎᖦᖢᒋᓪᓗ ᖁᕕᐊᓇᕐᓂᐊᓂᒃ 
ᐃᓕᓐᓂᐊᕐᓂᐅᑉ ᐊᒻᒪ ᐃᓅᖃᑎᒌᖕᓂᖅ.

ᐃᓕᑦᓯᕚᓪᓕᕐᓂᖅ ᑐᑭᓯᓇᓱᐊᕐᓂᕐᓗ 
ᐃᓂᖃᖅᑎᓐᓇᑉᑎᒍ ᐱᓕᕆᐊᓗᒃᑖᑉᑎᓐᓂ 
ᐃᓚᐅᔪᑦ ᐃᖕᒥᓂᒃ ᐊᔪᕈᓐᓃᖅᐸᓪᓕᐊᓂᓂ 
ᑐᑭᓯᐊᕙᓪᓕᐊᓂᓂ 
ᐃᓕᑕᕆᕙᓪᓕᐊᓕᖁᑉᓗᒍ.  
ᓴᐃᒪᖃᑎᒌᑦᓯᐊᕐᓂᖅ ᐋᖅᑭᐅᒪᑦᓯᐊᕐᓂᕐᓗ 
ᐃᓅᓯᕐᒥ ᐃᓄᐃᑦ ᒪᑭᒪᐅᑎᒋᓚᐅᕐᒪᒍ 
ᐃᓅᓯᖃᑦᓯᐊᕐᓂᕐᒧᑦ-ᐱᓕᕆᐊᑉᑎᓐᓄᓪᓗ.

ᐃᓕᓐᓂᐊᕐᓂᖅ ᐃᓅᓂᕐᓗ ᐃᓄᒃᑎᑐ

ᐅᒃᐱᕆᒐᑉᑎᒍ ᐃᓅᔭᕆᐊᖃᕐᓂᕗᑦ 
ᐃᓕᓐᓂᐊᖅᑑᓪᓗᐊᕐᓗᑕᓗ  ᐃᓄᒃᑎᑐᑦ.  
ᑐᙵᕕᒋᖕᒪᒍ ᐃᓅᓂᑉᑕ, ᑐᙵᕕᐅᖕᒪᑦ 
ᐅᓂᒃᑳᖅᑐᐊᓄᑦ, ᓯᓚᑐᓂᕐᓄᑦ, ᐃᓚᒌᑦ 
ᐅᓂᒃᑲᐅᓰᓄᑦ ᐊᒃᑐᐊᔾᔪᑎᒋᑉᓗᑎᒍᓗ 
ᓯᕗᓕᑉᑕ ᐃᓕᓯᒪᓂᕐᔪᐊᖏᓐᓂᒃ 
ᖃᖓᓂᑕᕐᔪᐊᕐᓂᒃ ᐃᑦᓴᕐᓂᑕᕐᔪᐊᕐᓂᒃ.  
ᐅᖃᐅᓯᖅ ᑐᑭᓯᐅᒪᔾᔪᑎᑑᖕᒪᑦ 
ᓱᓇᑐᐃᓐᓇᕐᓂᒃ.  ᐱᓕᕆᐊᕆᔭᐅᕙᒃᑐᓂ 
ᐃᓕᓐᓂᐊᒐᐅᕙᒃᑐᓂ, ᐃᓄᒃᑎᑐᑦ 
ᐱᒻᒪᕆᐅᑎᑕᐅᖏᓐᓇᖅᑐᖅ 
ᐊᔪᕐᓇᖏᑐᐊᖅᐸᑦ.

ᐃᓕᔭᐅᓯᒪᔪᑦ ᑎᑎᕋᕐᓂᖅ, 
ᐅᖃᓕᒫᕐᓂᖅ ᐊᒻᒪ ᐅᖃᐅᓯᓕᕆᓂᖅ  
ᐊᔪᕈᓐᓃᖅᑕᐅᔭᕆᐊᓕᓪᓚᕇᓪᓗ

ᑎᑎᕋᕐᓂᖅ, ᐅᖃᓕᒫᕐᓂᖅ 
ᐊᒻᒪ ᐅᖃᐅᓯᓕᕆᓂᖅ  
ᐊᔪᕈᓐᓃᖅᑕᐅᔭᕆᐊᓕᓪᓚᕇᓪᓗ 
(LLES) ᐃᓕᓯᒪᔪᑦ  ᖃᓄᑐᐃᓐᓇᖅ 
ᐱᓕᕆᐊᒃᓴᐅᑎᑦᑕᑉᑎᓐᓂ.  ᐃᓕᓯᓯᒪᓂᖅ 
(LLES) ᑐᑭᓕᒃ ᐃᓕᓐᓂᐊᕈᑎᓗᒃᑖᖁᑎᕗᑦ 
ᑎᑎᕋᕐᓂᖅ ᐅᑲᓕᒫᕐᓂᖅ 
ᐊᔪᕈᓐᓃᖅᓴᖅᑕᐅᔭᕆᐊᓖᓪᓗ ᐃᓗᐊᓃᑦᑐᑦ 
ᐃᓕᓐᓂᐊᒐᐅᓂᐊᖅᑐᓗᒃᑖᓂ 
ᐅᑭᐅᖅᑕᖅᑐᒦᓐᓂᕗᑦ ᐃᓕᑕᕆᓯᒪᒐᑉᑎᒍ.  
ᓴᙱᒃᑎᒋᐊᒃᑲᓐᓂᕈᑕᐅᖕᒪᑦ 
ᐃᓕᖅᑯᓯᕐᒥᒃ ᐱᔾᔪᑎᖃᖅᖢᓂ 
ᑐᕌᓪᓚᕆᒃᑐᓂᒃ ᐃᓗᓕᖃᖅᖢᑎᒃ, 
ᐊᔪᕈᓐᓃᕈᑕᐅᒃᑲᓐᓂᖁᑉᓗᒋᑦ 
ᐃᑲᔪᖅᑐᕈᑕᐅᒃᑲᓐᓂᖁᑉᓗᒍ 
ᐱᓕᕆᐊᖏᓐᓂ ᐊᒻᒪ ᐱᐊᓂᒃᓯᒪᓕᕈᓂ 
ᐊᑑᑎᖃᖁᑉᓗᒋᑦ.

ᐃᑲᔪᖅᑐᐃᓂᖅ ᓄᓇᓕᖕᒥᒃ 

ᐃᓕᑕᖅᓯᓂᖅ ᐅᔾᔨᖅᑐᓪᓗᐊᕕᔪᔪᖅ 
ᓄᓇᓕᒋᔭᐅᔪᒥᒃ ᓴᖅᑮᓂᐊᓕᕌᖓᑦ 
ᐃᓱᒪᒃᓴᖅᓯᐅᖅᖢᑎᒡᓗ 
ᐱᓕᕆᐊᒃᓴᐅᓂᐊᖅᑐᒥᒃ.   
ᐱᐊᓂᒃᑳᖓᑕ ᖁᕕᐊᓲᑎᖃᔪᔪᑦ 
ᐊᓂᒍᐃᓂᖏᓐᓂᒃ ᐊᔪᕈᓐᓃᕐᓂᖏᓐᓂᒃ 
ᐃᓚᒥᓄᑦ ᑕᑯᑎᑖᕈᑕᐅᑉᓗᓂ 
ᐃᓛᓐᓂᓗ ᓄᓇᓕᓗᒃᑖᖅ 
ᖃᐃᖁᔭᐅᖃᑕᐅᑉᓗᓂ.  ᒪᖃᐃᑎᑦᓯᔪᑦ 
ᐱᑕᓵᖅᑑᑉ ᐱᑕᖅᑖ ᓄᓇᓕᓗᒃᑖᓄᑦ 
ᐊᒥᖅᑳᖃᑎᒋᔭᐅᔪᔪᖅ.  ᒥᖅᓱᔪᓴᓚᐅᖅᐸᑕ 
ᖁᕕᐊᓲᑎᖃᕐᕋᔭᖅᑐᑦ ᐃᒻᒪᖄ 
ᓄᓇᓕᓗᒃᑖᖅ ᑕᑯᕋᓐᓈᖅᑎᑕᐅᓗᑎᒃ 
ᓴᓇᐅᒐᕐᓂᒃ.  ᑕᐃᒪᓐᓇ, ᓄᓇᖅᑲᑕᐃ 
ᑕᑯᖃᑕᐅᔫᓪᓗᐊᕐᒪᑕ ᐊᔪᕈᓐᓃᕐᓂᖏᓐᓂᒃ.  
ᑕᒪᕐᒥᒃ ᐱᓕᕆᐊᓗᒃᑖᑦ 
ᐱᕈᖅᐸᓪᓕᐊᒃᑲᓐᓂᖅᑕᖅᑐᑦ 
ᓴᙱᒃᑎᒃᑲᓐᓂᖅᖢᓂ 
ᐱᔾᔪᑎᒃᓴᖏᑦ ᓄᓇᓕᐅᑉ, 
ᓄᓇᖅᑲᑎᒌᑦᓯᐊᓕᒃᑲᓐᓂᕈᑕᐅᑉᓗᓂᓗ.

ᐱᕈᖅᓯᐊᒃᓴᖅᑖᖅᑐᖅ  |  ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 2021-22 5



ᐱᓕᕆᐊᕗᑦ

ᐃᓕᑕᖅᓯᓂᕐᒥ ᐱᐅᓯᒋᐊᖅᑎᑦᓯᓂᐊ  
(Inu-vation) ᐱᓕᕆᐊᖃᖅᑎᑦᓯᔪᔪᖅ 
ᐱᐅᓂᖅᐹᓂᒃ, ᐃᓗᐃᑦᑐᓂᒃ  
ᐅᑉᓗᒥ ᐃᓄᐃᑦ ᐃᓅᓯᕆᓕᖅᑖᓂᒃ 
ᐅᔾᔨᖅᑐᖅᖢᑎᒃ.  ᐱᕈᖅᐸᓪᓕᐊᑉᓗᓂ 
ᐃᓄᐃᑦ ᖃᐅᔨᒪᔭᑐᖃᐃᓂᒃ ᐅᒃᐱᕆᔭᐃᓂᒃ, 
ᐱᓕᕆᐊᒃᓴᐅᑎᑉᐸᕗᑦ ᐃᓄᐃᑦ 
ᐱᖅᑯᓯᖏᑦ ᐅᑉᓗᒥᒧᑦ ᐃᓅᓯᐅᓕᖅᑐᒥᒃ 
ᐊᒃᑐᐊᓂᖃᖅᖢᑎᒃ ᐱᔪᓐᓇᐅᑎᖏᓐᓂᒡᓗ 
ᐃᓄᐃᑦ ᐱᔪᓐᓇᖅᓯᖁᑉᓗᒋᑦ ᓴᙱᔫᓗᑎᒃ 
ᐊᓯᔾᔨᖅᐸᓪᓕᐊᔪᒥ ᓯᓚᕐᔪᐊᕐᒥ.

ᐃᓕᑕᖅᓯᓂᕐᒥ ᐱᐅᓯᒋᐊᖅᑎᑦᓯᓂᐊ  (Inu-vation) 
ᐱᓕᕆᐊᖃᖅᑎᑦᓯᔪᔪᖅ  ᑕᖏᕆᓕᐅᑎᑉᓗᒍ ᐱᓕᕆᐊᓗᒃᑖᓂ.  
ᐃᓂᖃᖅᑎᑦᓯᔪᔪᒍᑦ ᐊᑦᑕᕐᓇᙱᑦᑐᒥ, ᒪᒥᓴᕐᓂᖅ  
ᐊᔪᕈᓐᓃᖅᓴᕐᓂᕐᓗ ᑕᐱᕇᒃᖢᑎᒃ ᐃᓅᖃᑎᒌᖕᓂᖅ, 
ᐃᓕᖅᑯᓯᖅ ᓄᓇᓗ ᐱᕈᑉᐸᓪᓕᐊᒃᑲᓐᓂᖁᑉᓗᒍ.  ᐃᓚᐅᔪᑦ 
ᐃᓕᑦᓯᔫᓪᓗᐊᓕᖅᑕᕐᒪᑕ ᐃᒪᖄ ᐊᔪᕈᓐᓃᕋᔭᓚᐅᙱᑦᑕᕐᒥᓂᒃ 
ᐃᖕᒥᓂᒃ.  ᐃᓄᐃᑦ ᐱᓕᕆᔨᕗᑦ ᐃᒃᐱᒍᓱᑦᓯᐊᕐᓂᖏᓐᓄᑦ 
ᓇᒡᓕᒍᓱᖕᓃᓄᓪᓗ ᐃᑲᔪᖅᑐᐃᑦᓯᐊᖅᐸᖕᒪᑕ ᐃᓚᐅᔪᓂᒃ 
ᐊᔪᕈᓐᓃᑎᒃᑲᓐᓂᖅᖢᒋᑦ ᐊᔪᙱᓐᓂᕐᒥᖕᓂᒡᓗ 
ᐅᔾᔨᕈᓱᓕᖅᑎᑕᐅᑉᓗᑎᒃ ᐱᔫᒥᓱᓕᖅᑕᕐᒪᑕ ᐃᓚᒥᓂᒃ 
ᐱᔾᔪᔨᔫᓪᓗᐊᕐᓂᕐᒥᖕᓂᒃ ᓄᓇᖅᑲᑎᒥᓂᒡᓗ.  ᐃᓚᐅᔪᑦ 
ᐃᑲᔪᖅᑐᒐᐅᑦᓯᐊᖅᑕᕐᒪᑕ ᐃᓕᓐᓂᐊᖅᑎᓪᓗᒋᑦ 
ᐊᔪᙱᓐᓂᕐᒥᖕᓂᒃ ᑭᓇᐅᓂᕐᒥᓂᒡᓗ ᐃᓕᑕᖅᓯᓕᖅᖢᑎᒃ, 
ᐱᔪᓐᓇᐅᑎᑖᖅᖢᑎᒡᓗ ᓯᕗᒻᒧᐊᒍᓐᓇᖅᓯᑉᓗᑎᒃ.

ᐅᒃᐱᕈᓱᒃᑲᑉᑕ ᐱᓕᕆᐊᕆᓪᓚᑦᑖᕐᓗᒍᑦ ᑕᐅᑐᒡᓗᑎᒡᓗ 
ᐃᓕᑦᓯᓐᓇᕐᓂᖅᓴᐅᖕᒪᑦ ᐃᓚᓕᐅᑎᑉᓗᒋᓪᓗ ᑎᑎᕋᕐᓂᖅ 
ᐅᖃᓕᒫᕐᓂᖅ ᐊᔪᙱᓐᓂᖏᑦ ᐅᔾᔨᕆᒋᐊᖅᖢᒋᑦ.  
ᐱᓕᕆᐊᒃᓴᓗᒃᑖᑦ ᐋᖅᑭᒃᑕᐅᕙᒃᑐᑦ ᐸᕐᓇᒐᐅᑉᓗᑎᒡᓗ 
ᓄᓇᓕᐅᑉ ᐱᔪᒪᔭᐃ  ᐃᓱᒪᒋᑉᓗᒋᑦ: ᐊᑯᓂᐅᑎᒋᓂᐊᕐᓂᖓᓗ 
ᐱᓕᕆᐊᑉ, ᖃᑉᓯᐅᓂᐊᕐᒪᖔᑖ ᐃᓚᐅᓂᐊᑦ ᓄᓇᓕᐅᑉᓗ 
ᖃᓄᐃᓕᕙᓪᓕᐊᓂᖏᑦ ᐅᔾᔨᕆᔭᐅᖏᓐᓇᖅᖢᑎᒃ ᐸᕐᓇᒃᐸᒃᑐᑦ.   
ᐱᓕᕆᔨᓗᒃᑖᑦ ᓄᓇᓕᖕᓂ ᐱᓕᕆᖃᑎᖃᐃᓐᓇᐅᔭᖅᑐᑦ 
ᑮᓇᐅᔭᖃᖅᑎᑦᓯᔨᓂᒃ ᐃᑲᔪᖅᑐᐃᔨᒻᒪᕆᒃᐳᑦ ᓄᓇᓕᖕᓂ.

ᐊᑐᐊᒐᒃᓴᖅ ᐃᓄᐃᑦ ᓴᙱᓂᖃᓕᖁᑉᓗᒋᑦ

ᐱᓕᕆᐊᖑᕙᒃᑐᑦ ᐃᓚᐅᔪᓂᒃ ᑐᙵᕕᖃᓕᖅᑎᑦᓯᕙᒃᑐᑦ 
ᐃᓄᐃᑦ ᖃᐅᔨᒪᔭᑐᖃᐃᓂᒃ ᐊᑑᑎᖃᖅᑎᖦᖢᒋᓪᓗ ᐃᓚᐅᔪᑦ 
ᐃᓅᓰᓄᑦ ᐱᓕᕆᐊᖏᓐᓄᓪᓗ.   ᐱᕕᖃᕐᑎᑦᓯᖕᒪᑕ ᐃᑎᔪᒥᒃ 
ᑐᑭᓯᒃᑲᓐᓂᖁᑉᓗᒋᑦ ᐊᒻᒪ ᐱᒻᒪᕆᐅᓂᖏᓐᓂᒃ ᐃᓅᓰᓄᑦ 
ᖃᓄᖅ ᐃᑲᔪᕐᓂᖃᕐᔪᐊᖅᑎᒋᖕᒪᖔᑖ ᑐᑭᓯᖁᒻᒫᖅᖢᒋᑦ 
ᐃᓄᐃᑦ ᐃᓅᓯᕆᓚᐅᖅᑕᖓᑦ ᖃᓄᖅ ᑐᑭᓯᒍᑎᒃ 
ᒪᑭᑉᐹᓪᓕᕈᑎᒋᔫᓪᓗᐊᒃᑲᓐᓂᕋᔭᙱᒻᒪᖔᔾᔫᒃ ᐅᑎᖅᑎᑎᕆᓂᕐᒧᑦ.

ᐃᓕᓐᓂᐊᕐᓂᐅᔪᔪᖅ ᐃᓄᐃᑦ ᖃᓄᐃᑉᐸᓚᐅᕐᒪᖔᑖ 
ᐃᓅᓯᕆᓚᐅᖅᑕᖏᓐᓂᒡᓗ ᑕᑯᒃᓴᕈᖅᑎᑦᓯᔪᖅ ᐊᑐᖅᓯᒪᔭᐃᓐᓂᒃ 
ᐱᕙᓪᓕᐊᓂᕆᓯᒪᔭᐃᓂᒡᓗ.   ᐃᓕᓐᓂᐊᖅᑕᐅᓱᐊᕋᔪᒃᑐᖅ 
ᐃᓄᖕᓄᑦ, ᑕᒪᐅᙵᓕᓵᖅᑐᓄᓪᓗ ᐊᑐᐊᒐᓕᐅᖅᑎᓄᓪᓗ, 
ᑐᑭᓯᐊᓕᒃᑲᓐᓂᕈᐊᖅᑐᓄᑦ ᐃᓄᖕᓂᒃ ᐃᓅᓰᓂᒡᓗ.   
ᐱᓕᒻᒪᒃᓴᐃᔪᓕᕆᓂᕐᒥᒃ ᐃᓕᓐᓂᐊᕐᓂᖅ, ᐱᓕᒻᒪᒃᓴᐃᔪᓕᕆᓂᖅ, 
ᐊᔪᕈᓐᓃᖅᓴᐃᔪᖅ ᐃᓗᐃᑦᑐᒥᒃ ᐃᓚᓕᐅᑎᓯᒪᒻᒪᕆᖅᖢᑎᒃ 
ᐃᓄᐃᑦ ᖃᐅᔨᒪᔭᑐᖃᐃᑕ ᐱᒻᒪᕆᐅᓂᖏᓐᓂᒃ, ᐸᕐᓇᓕᕈᑎᒃ 
ᑐᙵᕕᖃᑦᓯᐊᖁᑉᓗᒋᑦ  ᐃᓕᖅᑯᓰᑦ ᑎᑎᕋᕐᓂᖅ ᐅᖃᓕᒫᕐᓂᑉᓗ 
ᐃᓕᓯᒪᓪᓚᕆᖅᖢᑎᒡᓗ ᐃᓗᐊᓂ.  ᐃᓚᖏᑦ ᐱᓕᕆᐊᑦ, 
ᓲᕐᓗ ᒥᖅᓱᖅᑐᕋᐅᑦᑕ (Sewing Ourselves Togethere) 
ᐱᓂᕐᓗᒃᑕᐅᓯᒪᔪᓄᑦ, ᐃᓗᓕᖃᓪᓗᐊᑕᖅᑐᖅ ᒪᒥᓴᕐᓂᕐᒥᒃ 
ᓴᙱᒃᑎᒃᑲᓐᓂᕐᓂᕐᒥᒡᓗ, ᑐᕌᒐᖃᕐᓂᖅᓴᐅᑉᓗᓂ ᑕᒪᒃᑯᓂᖓ 
ᐱᓕᕆᐊᕆᕙᒃᑕᑉᑎᓐᓂᑦ.  ᓄᑖᖑᓂᖅᐹᖅ ᐅᑉᓗᓄᑦ 
ᑕᓪᓕᒪᓄᑦ ᐃᓕᓐᓂᐊᖅᑕᐅᔪᔪᖅ, ᐊᑐᖅᑐᐊᑦᓯᐊᕐᓂᖅ 
ᐃᒡᓗᓕᕆᔨᒃᑯᓐᓂᑦ, ᐱᓕᕆᖃᑎᖃᖅᖢᑕ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᓐᓂᒃ, ᐃᑲᔪᖅᑎᐅᔪᑦ ᓄᓇᕗᒥ 
ᐊᑐᖅᑐᐊᖅᑐᓂᒃ ᐃᒡᓗᓕᕆᔨᓂᑦ ᐱᔪᓐᓇᐅᑎᖃᕐᓃᓂᒃ.

ᐃᓕᓐᓂᐊᖅᑳᖅᑎᓐᓇᒋᑦ ᐊᔪᕈᓐᓃᖅᓴᕐᓂᖅ 
ᐊᒻᒪ ᒥᐊᓂᖅᓯᑦᓯᐊᕐᓂᖅ

ᐊᒥᓱᓂᒃ ᐊᔾᔨᒌᙱᑦᑐᓂᒃ ᐅᖃᓕᒫᒐᒃᓴᕐᓂᒃ ᑎᑎᕋᕐᓂᕐᒧᓪᓗ 
ᐊᒥᓱᓂᒃ ᐊᑐᐃᓐᓇᐅᑎᑦᓯᔪᒍᑦ ᐅᑭᐅᓕᖕᓄᑦ  
ᐊᔾᔨᒌᙱᑦᑐᓄᑦ ᐃᓄᖕᓄᑦ ᓄᑕᖅᑲᓄᑦ, ᒪᒃᑯᒃᑐᓄᑦ , 
ᐊᖓᔪᖅᑳᓄᑦ/ ᒥᐊᓂᖅᓯᔨᓄᓪᓗ.  ᐃᓂᒃᓴᖃᖅᑎᑦᓯᐊᖅᑕᕗᑦ, 
ᐱᓕᕆᖃᑎᖃᖅᖢᑎᒃ ᐊᔪᙱᑦᓯᐊᖅᑐᓂᒃ ᖃᐅᔨᒪᑦᓯᐊᖅᑐᓂᒡᓗ 
ᐊᔪᕈᓐᓃᖅᐸᓪᓕᐊᓃᓂᒃ ᐱᕈᖅᐸᓪᓕᐊᑎᓪᓗᒋᑦ 
ᓴᙱᔫᖁᑉᓗᒋᑦ ᑭᖑᕚᑦ ᐃᖕᒥᒃᑰᖅᑑᓪᓗᐊᖁᑉᓗᒋᑦ ᐃᓄᐃᑦ 
ᐅᒃᐱᕆᔭᐃ ᒪᓕᒐᐃ ᐅᔾᔨᕆᓗᒋᑦ ᐃᓅᓯᖃᑦᓯᐊᖁᑉᓗᒋᑦ.  
ᐱᓕᕆᐊᑦ ᓄᑕᖅᑲᓄᑦ ᐃᓕᓐᓂᐊᖅᑳᖅᑎᓐᓇᒋᑦ ᑕᒪᑐᒥᖓ 
ᑐᙵᕕᓖᑦ ᐅᑯᐊ:  ᓯᖓᐃᓂᖅ/ᐊᓈᓇᐅᓕᓵᖅᑐᓄᑦ 
ᐊᓈᓇᐅᓂᕐᒥᒡᓗ ᐊᔪᕿᖅᑑᔾᔭᐅᔪᑦ (ᐱᐅᔪᖅ) ᐃᓕᑕᖅᓯᓂᖅ 
ᐃᓕᓐᓂᐊᖅᑳᖅᑎᓐᓇᒋᑦ ᐊᔪᕈᓐᓃᖅᓴᐃᓂᖅ- ᐅᕙᒍᒋᔭᐅᔪᓄᑦ 
ᐅᒡᓚᕋᕐᓂᖅ ᐃᑲᔪᖅᑐᐃᓂᖅ ᐊᓈᓇᓂᒃ ᐃᓚᒌᓂᒡᓗ ᓄᑕᕋᖅ 
ᒥᑭᑎᓪᓗᒍ ᖃᓄᕐᓗ ᐱᕈᖅᓴᐃᕙᖕᒪᖔᑖ (ᐳᑐᔭ, ᐳᑐᔭ) 
ᐅᕐᓂᒍᑎᑦᑕᖅᖢᑎᒡᓗ ᑲᑎᖦᖢᑎᒃ ᓱᓕᕆᓗᕿᐅᔭᖅᐸᒃᖢᑎᒃ 
(ᐱᙳᐊᖅᑕ) ᑐᕌᓗᐊᖅᑐᖅ ᓄᑕᖅᑲᓄᑦ ᐊᖓᔪᖅᑳᓄᑦ/
ᒥᐊᓂᖅᓯᔨᓄᓪᓗ.

ᒪᒃᑯᒃᑐᓄ ᐅᑯᐊ ᐱᔫᒥᒋᔭᐅᓇᔭᖅᑰᖅᑐᑦ:

•	 ᒪᒃᑯᒃᑐᑦ ᑲᑐᔾᔨᖃᑎᒌᒡᓗᑎᒃ ᐱᓕᕆᖃᑎᒌᒡᓗᑎᒃ 
ᐊᑭᓕᖅᑐᖅᑕᐅᙱᓪᓗᑎᒃ ᓄᓇᒥᖕᓂ (ᐃᑲᔪᕐᓂᖅ)

•	 ᐃᓕᓐᓂᐊᕌᓂᒃᑳᖓᑕ ᐃᑲᔫᑕᐅᔪᑦ ᒪᒃᑯᒃᑐᓄᖅ 
ᐊᐅᓚᑕᐅᔪᑦ ᐃᓕᓐᓂᐊᖅᑐᓄᑦ, ᐃᓕᓐᓂᐊᓕᓵᖅᑐᓂᒃ 
ᖁᑦᓯᖕᓂᓕᖕᓄᑦ ᑯᕇᑦ 6ᒧᑦ ᐊᒻᒪ ᐅᓐᓄᒃᑯᑦ 
ᐱᔭᒃᓴᑦ ᖁᑦᓯᖕᓂᓕᖕᓂ ᑯᕇᑦ 7ᒥᑦ-12ᒧᑦ.

•	 ᐃᓕᑕᕆᔭᐅᓯᒪᒻᒪᕆᓕᖅᑐᖅ ᑲᖏᖅᖠᓂᕐᒥ 
ᕼᐋᑭᓐᓂᕐᒥᒃ ᐊᔪᕈᓐᓃᖅᓴᕐᓂᖅ ᑎᑎᕋᕐᓂᖅ 
ᐅᖃᓕᒫᕐᓂᕐᓗ ᐃᓚᓕᐅᑎᓯᒪᑉᓗᑎᒃ 
ᐊᔪᕈᓐᓃᖅᓴᒃᑲᓐᓂᕈᑕᐅᑉᓗᓂᑦᑕᐅᖅ (ᐱᓇᓱᐊᕈᓯᕐᒥᒃ 
ᐊᔪᕈᓐᓃᖅᓴᖅᑎᑕᐅᓯᒪᓕᖅᑐᑦ ᑲᖏᖅᖠᓂᕐᒥ, 
ᐊᕐᕕᐊᑦ, ᖃᒪᓂᑦᑐᐊᖅ, ᖁᕐᓗᖅᑐᖅ ᐃᖃᓗᖕᓂᓗ)

ᓄᓇᒧᑦ ᐊᐅᓪᓚᕈᔾᔨᑦᑕᕐᓂᖅ

ᓇᓗᓇᙱᑐᖅ ᓄᓇᒧᑦ ᐊᐅᓪᓚᕈᔾᔨᑦᑕᕐᓂᖅ 
ᑲᔪᓯᑦᓯᐊᓪᓚᕆᒃᑕᖅᑐᖅ ᐊᓐᓇᐅᒪᓂᕐᒥᒃ ᐊᒻᒪ 
ᐃᓕᑕᖅᓯᔪᓐᓇᕐᓂᖅ ᓄᓇᒥᒃ ᐅᑭᐅᖅᑕᖅᑐᒥ 
ᖃᖓᑐᐃᓐᓇᓪᓚᕆᒃ ᐊᐅᓪᓚᕈᔾᔭᐅᔪᖕᒪᑕ.  ᐊᒥᓱᓂᒃ 
ᐊᔾᔨᒌᙱᑦᑐᓂᒃ ᐊᔪᕈᓐᓃᖅᓴᖅᐸᒃᑐᑦ ᐊᓐᓇᐅᒪᔾᔪᑎᓂᒃ 
ᐃᓚᖃᖅᖢᑎᒃ ᖃᒧᓯᐅᕐᓂᕐᒥᒃ; ᐃᑯᒪᓕᕆᓂᕐᒥᒃ ᐃᑯᒫᓛᓂᒃ 
ᓯᑭᑑᓂᒃ ᐃᑯᒪᐃᓂᒃ ᐊᓯᖏᓐᓂᒡᓗ; ᓴᓇᕐᕈᑎᓕᐅᕐᓂᖅ; 
ᓯᕿᓂᕐᒧ ᐆᒻᒪᖁᑎᓕᖅᑐᐃᓂᖅ ᐃᒡᓗᕋᓛᓂᒃ, 
ᐃᓕᑕᖅᓯᕙᓪᓕᐊᒻᒫᖅᖢᑎᒃ ᐊᑑᑏᓂᒃ  ᓱᕈᐃᙱᒃᑲᓐᓂᕐᓂᒥᒃ 
ᐆᒻᒪᖁᑎᓂᒃ; ᐃᖃᓪᓕᕿᓂᖅ ᐃᒪᕐᒥᐅᑕᓂᒡᓗ ᖃᐅᔨᓴᕐᓂᖅ. 
 

ᓂᕿᓕᕆᓂᖅ ᐊᖑᓇᓱᖕᓂᕐᓗ

ᓂᕿᓕᕆᓂᖅ ᐊᖑᓇᓱᖕᓂᕐᒥᒡᓗ ᐱᓕᕆᐊᑦ 
ᐃᓕᓐᓂᐊᖅᑎᑦᓯᑦᑕᖅᑐᖅ ᒪᒃᑯᖕᓂᖅᓴᓂᒃ ᐃᓄᐃᑦ ᐊᖑᓇᓱᒍᓰᓂᒃ 
ᓂᕿᓕᕆᔾᔪᓰᓂᒃ ᓱᕈᖅᑎᑦᓯᑦᑕᐃᓕᓂᕐᒥᒃ ᑲᒪᑦᓯᐊᕐᓂᕐᒥᒡᓗ.  
ᐱᑕᖅᑕᒥᖕᓂᒃᑕᐅ ᐊᒥᖅᑳᖃᑎᖃᖅᑑᓪᓗᐊᖅᖢᑎᒃ ᐃᓚᒥᓂ 
ᓄᓇᖅᑲᑎᒥᓂᒡᓗ.  ᐃᓚᖏᑦ ᐃᓕᓐᓂᐊᖅᑎᑦᓯᕙᖕᒥᔪᑦ 
ᓇᖕᒥᓂᖅ ᑮᓇᐅᔭᓕᐅᕈᑎᒃᓴᓂᒃ ᐃᓱᒪᒃᓴᖅᓯᐅᖃᑎᒋᔭᐅᑉᓗᑎᒃ 
ᖃᓄᖅ ᐱᑕᖅᑕᑎᒃ ᑮᓇᐅᔭᓕᐅᕈᑎᒋᔫᓪᓗᐊᕐᒪᖔᒌᑦ.

ᒪᒃᑯᒃᑐᑦ ᒪᒃᑯᒃᑐᕐᔪᐊᓪᓗ ᐃᓕᑦᓯᑎᑕᐅᔪᔪᑦ ᒪᖃᐃᓐᓂᕐᒥᒃ, 
ᐋᒃᑐᕐᓂᕐᒥᒃ ᐱᓚᖕᓂᕐᒥᒃ ᓂᕿᓕᕆᓂᕐᒥᒡᓗ;  ᐃᓕᓐᓂᐊᖅᖢᑎᒃ 
ᓂᕿᓕᕆᑦᓯᐊᕐᓂᕐᒥᒃ ᐃᓄᐃᑦ ᓂᕿᓕᕆᔾᔪᓰᓂᒃ 
ᐅᑉᓗᒥᓗ ᖃᓄᖅ ᔭᒐᑦᓯᑦᑕᐃᓕᓂᕐᒥᒡᓗ; ᐊᒻᒪᓗ
ᐃᒐᔾᔪᓯᕐᓂᒃ ᐊᔾᔨᒌᙱᑦᑐᓂᒃ ᐃᒐᔾᔪᓯᕐᓂᒃ ᓄᑖᓂᒃ 
ᐃᓄᐃᑦ ᓂᕿᓕᐅᕈᓯᕆᙱᑦᑕᐃᓂᒃ.

ᐊᑐᐃᓐᓇᐅᕗᒍᑦ 
ᑐᑭᓯᒋᐊᒃᑲᓐᓂᕈᐊᕈᕕᑦ 
ᐃᓕᓐᓂᐊᕈᑎᓕᐊᑉᑎᓐᓂᒃ 
ᐱᓕᕆᐊᒃᓴᑉᑎᓐᓂᒡᓗ 
ᓄᓇᑉᓯᓐᓂ ᑕᑯᓱᐊᕈᕕᑦ 
ᐱᓕᕆᖃᑎᒋᔫᓪᓗᐊᕆᑉᑎᒋᑦ 
ᐱᒋᐊᖅᑎᑦᓯᔫᓪᓗᐊᖅᑐᒍᑦ.

ᒥᖅᓱᕐᓂᖅ ᐃᓕᖅᑯᓯᑐᖃᐃᓪᓗ 
ᐊᑐᕐᓗᒋᑦ ᓴᓇᕝᕕᐅᓕᕐᓗᑎᒃ

ᐊᒥᓱᓂᒃ ᐊᔾᔨᒌᙱᑦᑐᓂᒃ ᐱᔪᓐᓇᖅᓯᑎᑦᓯᔫᓪᓗᐊᑦ ᐃᓚᐅᔪᓂᒃ 
ᖃᓄᖅᑑᕆᐊᖃᕐᒪᖓᑕ ᐸᕐᓇᒋᐊᖃᕐᓃᑦ, ᖃᓄᐃᑦᑐᓂᒡᓗ 
ᓴᓇᓂᐊᕐᒪᖔᕐᒦᒃ ᐊᑑᑎᓕᖕᓂᖅ ᐃᓚᒥᓄᑦ ᓄᓇᖅᑲᑎᒥᓄᓪᓗ 
ᐊᓐᓄᕌᑦᓯᐊᖃᖁᑉᓗᒋᑦ ᐊᕐᕌᒍᑉ ᐊᓪᓚᕈᖅᑕᕐᓂᖓ 
ᐅᔾᔨᕆᒋᐊᖅᖢᒍ.  ᐃᓱᒪᒃᓴᖅᓯᐅᖅᑑᓪᓗᐊᓕᖁᑉᓗᒋᑦ 
ᑮᓇᐅᔭᓕᐅᕈᑎᒋᔫᓪᓗᐊᓕᕐᓗᓂᐅᒃ ᒥᖅᓱᖅᑕᖏᑦ.

ᐃᓕᓐᓂᐊᕐᓂᐅᕙᒃᑐᖅ ᐃᓕᓐᓂᐊᖅᑎᑦᓯᔪᔪᖅ ᐃᓚᐅᔪᓂᒃ 
ᒥᖅᓱᕈᓯᑐᖃᕐᓂᒃ ᐊᒻᒪᓗ ᐅᑉᓗᒥ ᒥᖅᓱᕈᓯᐅᓕᖅᑐᓂᒃ ᓄᑖᓂᒃ 
ᐊᔪᙱᓐᓂᖏᑦ ᒪᓕᒃᖢᒋᑦ; ᐃᓄᐃᑦ ᒥᖅᓱᕈᓯᑐᖃᐃᓐᓂᒃ 
ᐊᔪᕈᓐᓃᖅᓴᕙᒃᑐᑦ ᐊᑐᐊᖅᖢᒍ ᓯᕗᓪᓕᖅᐹᑦᓯᐊ 
ᐱᒋᐊᕈᑎᒋᓚᐅᖅᑕᕗᑦ ᒥᖅᑯᑦ;  ᐊᒪᐅᑎᓕᐅᕐᓂᖅ 
ᐊᔾᔨᒌᙱᑦᑐᓂᒃ, ᐃᓕᒃᑎᐅᑎᓕᐅᕐᓂᖅ ᖃᓄᐃᑦᑐᓂᒡᓗ 
ᔭᐸᒃᓴᓂᒃ ᐊᑐᕆᐊᖃᕐᒪᖔᑖ (ᐊᒪᐅᓯᐅᕐᓂᖅ) ; 
ᐆᒃᑑᑎᓕᐅᕐᓂᖅ (ᐆᒃᑑᑎᑦ) ; ᕿᓯᓕᕆᓂᖅ 
(ᕿᓯᓕᕆᓂᖅ) ; ᑲᒥᓕᐅᕐᓂᕐᓗ (ᑲᒻᒥᒋᐅᖅᓴᓂᖅ).

ᐱᓕᕆᒋᐅᖅᓴᓂᖅ, ᐱᓕᕆᐊᖅᑖᕐᓂᖅ 
ᒪᑭᒪᔪᓐᓇᕐᓂᕐᒧᓪᓗ ᐱᕙᓪᓕᐊᓂᖅ

ᑖᒻᓇᓕ ᐱᓕᕆᐊᖅ ᑭᓇᑐᐃᓐᓇᖅ 
ᐱᓕᕆᐊᒃᓴᖅᓯᐅᖅᑑᓪᓗᐊᓕᖁᑉᓗᒍ ᐸᕐᓇᒃᓯᒪᑦᓯᐊᕐᓗᓂ.  
ᐃᓕᓐᓂᐊᖅᑎᑦᓯᕙᒃᑐᒍᑦ  ᐱᓕᕆᙱᑦᑐᓂᒃ ᐅᕝᕙᓘᕝᕙ 
ᐱᓕᕆᐊᒃᓴᖅᑖᕐᓂᖅ ᐊᔪᕈᑎᓖᑦ ᐃᓕᓐᓂᐊᕌᓂᒃᓯᒪᙱᓐᓂᕐᒥᓄᑦ 
ᐊᔪᕈᓐᓃᓴᖅᑎᒃᑲᓐᓂᖅᖢᒋᑦ ᐃᓕᓐᓂᐊᕐᓂᖏᑦ 
ᖃᒡᕙᕆᐊᖅᑎᖦᖢᒋᑦ ᐊᔪᕈᓐᓃᖅᓴᖅᖢᒋᑦ ᑐᕌᖓᔪᓂᒃ 
ᐱᓕᕆᐊᕆᓇᔭᖅᑕᐃᓂᒃ.   YESS ᐃᓕᓐᓂᐊᒐᐅᕙᒃᑐᖅ 
ᐱᓇᓱᐊᕈᓯᕐᓄᑦ ᓯᑕᒪᓄᑦ ᐃᓕᓐᓂᐊᖅᖢᑎᒃ ᐃᓕᖅᑯᓯᕐᓂᒃ ᐊᒻᒪ 
ᐊᔪᕈᓐᓃᖅᓴᖅᖢᑎᒃ ᐊᔪᙱᑦᑕᖏᓪᓗ ᓴᙱᒃᑎᒋᐊᖅᖢᒋᑦ, 
ᐊᒻᒪ ᒪᕐᕈᖕᓂᒃ ᐱᓇᓱᐊᕈᓰᖕᓂᒃ ᐱᓕᕆᕝᕕᓪᓗᐊᕕᖕᓂ 
ᐊᔪᕈᓐᓃᖅᓴᓕᖅᖢᑎᒃ.  ᐊᒥᓱᓂᒃ ᐃᓕᓐᓂᐊᖅᑎᑦᓯᕙᒃᑐᒍᑦ 
ᓂᕿᓕᕆᓂᕐᒥᒃ, ᒪᖃᐃᓐᓂᕐᒥᒃ ᒥᖅᓱᕐᓂᕐᒥᒡᓗ 
ᑐᑭᓯᑎᑦᓯᐊᕆᐊᖅᖢᒋᓪᓗ ᖃᓄᖅ ᐱᓕᕆᐊᒃᓴᖅᓯᐅᕋᔭᕐᒪᖔᑦ  
ᐅᕝᕙᓘᕝᕙ ᓇᖕᒥᓂᖃᕈᐊᖅᐸᑕ ᖃᓄᖅᑑᕆᐊᖃᕐᒪᖔᑦ.

ᓱᓕᒃᑲᓐᓂᖅ, ᐃᓕᑕᖅᓯᓂᖅ ᐱᐅᓯᑐᖄ 
ᐱᓕᕆᐊᖃᓕᖅᑲᒻᒥᙱᑦᑐᖅ ᑭᑐᒥᐊᓂᒃ ᐊᔾᔨᒌᒃᑎᑦᓯᓂᖅ, 
ᐱᓕᕆᐊᒃᓴᖅᑖᑎᑦᓯᓂᖅ ᐊᒻᒪ ᖃᐅᔨᓴᖅᐸᒃᖢᑎᒃ 
ᓇᖕᒥᓂᓕᖕᓂᒃ ᖃᓄᐃᑦᑐᓂ ᐱᓕᕆᔨᒃᓴᖅᓯᐅᔪᖕᒪᖔᑖ, 
ᐃᓄᐃᑦ ᑎᒥᖁᑕᐃᓂ ᒐᕙᒪᓪᓗ ᑐᑭᓯᐅᒪᒃᑲᓐᓂᕈᒪᒧᑦ ᖃᓄᖅ 
ᐃᓕᓐᓂᐊᖅᑎᑦᓯᒃᑲᓐᓂᕈᓐᓇᕐᒪᖔᑖ ᐱᓕᕆᐊᒃᓴᖅᑖᖁᔨᒧᑦ 
ᓂᕈᐊᖅᓯᒪᔭᐃᓂᒃ ᐃᑲᔫᑎᖃᕋᔭᖅᑐᓂᒃ.  ᓲᕐᓗ, ᐅᑉᓗᓄᑦ 
10ᓄᑦ ᐃᓕᓐᓂᐊᕐᓂᖃᔪᖕᒥᔪᖅ ᐸᕐᓇᐃᑉᓗᑕ ᑭᕙᓪᓕᕐᒥᐅᓂᒃ 
ᐅᔭᕋᒃᑕᕆᐊᓄᑦ ᓴᓇᔭᒃᓴᖅᑖᖁᑉᓗᒋᑦ ᐋᒡᓃᑯᒃᑯᓐᓂ 
AEM.  ᐋᖅᑮᓯᒪᖕᒥᔪᒍᑦ ᐃᓕᓐᓂᐊᕈᑎᒃᓴᓂᒃ ᐃᓄᐃᑦ 
ᐳᑭᖅᑕᓕᖕᓄᑦ ᓴᓇᔫᓪᓗᐊᓕᖁᑉᓗᒋᑦ ᐃᑲᔪᖅᖢᑎᒍ 
ᖃᐅᔨᓴᕈᑎᑦ ᑐᑭᓯᓇᖅᓯᑎᖦᖢᒋᑦ ᑎᑎᕋᕆᐊᓕᖏᑦ 
ᐳᑭᖅᑕᓕᙳᕈᐊᖅᑐᑦ ᑎᑎᕋᕆᐊᖃᒑᓂᒃ ᐃᑎᕈᓐᓇᐅᑎᓂᒃ 
ᐃᓕᓐᓂᐊᕆᐊᖅᑐᓪᓗᐊᓕᖁᑉᓗᒋᑦ ᐳᑭᖅᑕᓕᒃᓴᐅᓂᕐᒧᑦ 
(ᐳᑭᖅᑕᓖᑦ ᐊᒻᒪ ᑲᓇᑕᒥ ᑕᕆᐅᕐᒥ ᓇᐅᑦᓯᖅᑐᑦᑎᑦ).   
ᑐᑭᓯᒃᑲᓐᓂᕈᐊᕐᓂᕈᕕᑦ ᖃᐅᔨᒋᐊᕐᕕᒋᑎᒍᑦ , 
ᑮᓇᐅᔭᖃᖅᑎᑦᑕᐅᑉᓗᑕ ᑖᑯᓇᙵᑦ ᑲᒪᒋᕙᒃᑕᕗᑦ.

ᒪᒃᑯᒃᑐᖅ ᐊᖑᓇᓱᒃᑎ ᕿᑭᖅᑖᓗᖕᒥ 
ᐊᔪᕈᓐᓃᖅᐹᓪᓕᖅᑐᖅ ᖁᒃᓴᓱᒍᓐᓃᑦᓯᐊᖅᖢᓂᓗ 

“ᐃᕐᓂᕋ ᐃᓅᑐᐊᕐᒪᑦ, ᐱᕈᖅᓴᓚᐅᖅᑕᕋ ᓯᓚ ᖃᓄᐃᒃᑲᓗᐊᖅᐸᑦ 
ᐊᓃᙳᐊᖅᑎᑦᑕᖅᖢᒍ ᐊᓃᕆᐊᒃᓴᖅ ᖁᕕᐊᒋᖁᑉᓗᒍ.  ᑭᓯᐊᓂ 
ᖃᐅᔨᒫᓂᙱᓐᓂᒻᓄᑦ ᐃᓕᓐᓂᐊᖅᑎᐊᓂᒃᑑᓪᓗᐊᓚᐅᙱᓐᓇᑉᑯ 
ᐊᖑᓇᓱᖕᓂᕐᒥᒃ ᓄᓇᒥᒡᓗ ᖃᐅᔨᒪᙱᓗᐊᕐᓂᒻᓄᑦ.  
ᐃᓱᒫᓗᒋᓚᐅᕋᑉᑯ ᓇᖏᐊᕐᓇᖅᑑᔪᓐᓇᕐᓂᖓᓂᒃ ᑕᒫᓂ 
ᑐᙵᕕᖃᑦᓯᐊᖏᑦᓴᕆᐊᒃᓵᓂᒃ ᐃᓕᖅᑯᓯᑉᑎᓐᓂᒃ.

ᐃᓕᑕᖅᓯᓂᕐᒥ ᐃᓂᖃᕐᓂᕋᖅᑕᐅᖕᒪᑦ ᐃᕐᓂᕋ 
ᐊᖑᓇᓱᒋᐅᖅᓴᓂᐊᖅᑐᓄᑦ, ᖁᕕᐊᓱᑦᓯᐊᓚᐅᕋᒪ.  
ᑲᙳᑦᑕᐅᖕᒪᑦ ᖁᒃᓴᓱᒡᒍᑉᓗᓂᓗ ᑭᓯᐊᓂ ᐊᔭᐅᖅᑐᓚᐅᕋᑉᑯ.  
ᑐᙵᓵᖅᑕᐅᑉᓗᓂᓗ ᐃᓚᒃᓯᐊᕕᐅᑦᓯᐊᖅᖢᓂᓗ 
ᐱᔭᐅᓚᐅᕐᒪᑦ ᑲᙳᓱᓗᐊᕈᓐᓃᓚᐅᕐᒪ ᖁᒃᓴᓱᒍᓐᓃᖅᖢᓂᓗ 
ᖁᕕᐊᑦᓴᒃᐸᓪᓕᐊᓕᖅᖢᓂ.  ᐅᑉᓛᒃᑯᑦ ᐸᕐᓇᒃᐸᓪᓕᐊᓕᕋᒥ 
ᖁᒃᓴᓱᓕᖅᐸᓪᓕᐊᓕᕆᑉᓗᓂ.  ᐅᑭᐅᖃᖃᑎᖃᓚᐅᕐᒪᑦ 
ᐃᑲᔪᕐᓂᖃᕐᔪᐊᓚᐅᖅᑐᖅ ᑎᓕᐅᑐᐃᓐᓇᖅᖢᒍ ᑲᔪᓯᖁᑉᓗᒍ.  
ᐊᐅᓪᓚᐅᒪᓚᐅᖅᖢᑎᒃ ᐅᑎᕐᒪᑕ ᓂᕐᓕᕐᓂᕋᒥ ᖁᕕᐊᓱᓗᐊᒧᑦ 
ᖁᖓᒃᑲᓐᓂᕐᓂᖅ ᐊᔪᓕᓚᐅᕐᒪᑦ.  ᐅᓐᓄᒍᑎᑉᓗᓂ ᐅᓂᒃᑳᖅᑐᖅ 
ᖃᓄᐃᓚᐅᕐᒪᖔᑦ ᐃᓕᑦᓯᔭᒥᓂᒡᓗ: ᓄᓇᒦᓂᕐᒥᓂᒃ ᓂᕐᔪᑎᓂᒃ 
ᖃᓄᕐᓗ ᓇᑭᖅᓴᖅᑎᒋᓚᐅᕐᒪᖔᑖ.  ᐱᔫᒥᒋᑦᓯᐊᓚᐅᕐᒪᒋᑦ 
ᐊᐅᓪᓚᐅᔾᔨᔪᑦ ᐊᔪᙱᓐᓂᖏᓐᓂᒡᓗ ᐅᓐᓂᖅᓯᐅᖅᖢᓂ, 
ᐊᔾᔨᒋᔪᒪᓕᖅᖢᓂᒋᓪᓗ.

ᐊᐅᓪᓚᐅᔾᔭᐅᓚᐅᕐᒥᑎᓪᓗᒋᑦ ᓂᐅᕝᕕᐅᓕᕐᒥᒐᒃᑯ, ᓂᐱᑭᓴᖅᖢᓂ 
ᐅᖃᐅᑎᕚᖓ, “ᓇᑦᓯᕆᐅᖅᑐᖓ.”  ᖁᕕᐊᓱᓗᐊᒧᑦ 
ᕿᐊᓕᖅᖢᖓ.  ᐊᐃᕙᓪᓕᐊᓕᕋᑉᑕ ᓄᑖᒥᒃ ᓇᑦᓯᖅᑐᒐᒃᓵᓂ 
ᐊᕐᓇᓕᐊᖓᓄᑦ ᐊᐃᑦᑐᐃᔭᖅᑐᖅᖢᑕ.   ᐳᐃᒍᓚᙱᑦᑕᕋ 
ᑕᒪᕐᒥᒃ ᖁᖓᔮᕐᔪᐊᖅᓯᒪᖕᒪᑎᒃ.   ᐊᑦᓵᓄᑦ ᐊᒡᔭᖅᓯᓕᕆᕗᑦ, 
ᖁᕕᐊᓱᖃᑎᒋᔭᐅᕐᔪᐊᓕᕆᕗᕐ ᕿᐊᔾᔪᑎᖃᖅᖢᓂᓗ 
ᐊᔪᕈᓐᓃᕐᓂᖓᓂᒃ.  ᐅᓐᓄᒃᑎᓪᓗᒍ ᐅᓂᒃᑳᓗᐊᒃᑲᓐᓂᓕᕆᕗᖅ 
ᐃᖃᕐᕋᓄᑦ ᐊᒥᓱᓄᑦ ᖃᓄᐃᓚᐅᕐᒪᖔᑖ, ᐃᒃᐱᒋᓚᐅᖅᑕᒥᓂᒡᓗ 
ᓇᑦᓯᕆᐅᕋᒥ ᐱᓚᒋᐊᒥᒡᓗ.

ᐅᑉᓗᑉ ᐱᖓᔪᐊᓐᓂ,  ᓄᓇᒃᑰᕈᒻᒥᑦ ᒥᓯᑐᐃᓐᓇᖅ 
ᐊᐅᓪᓚᖃᑎᒋᓂᐊᖅᑕᒥᓄᙵᐅᑦᓴᐃᓐᓇᖅᖢᓂ.  
ᑐᑭᓯᓕᓚᐅᖅᐳᖓ ᐃᓚᐅᑎᑕᐅᓂᖓᓄᑦ  ᐃᕐᓂᕐᒪ ᐃᓅᓯᐊ 
ᐊᔾᔨᒋᓚᐅᖅᓯᒪᓂᐊᕈᓐᓃᕐᒪᒍ.   ᒫᓐᓇ ᐃᕐᓂᕋ ᖁᒃᓴᓱᒍᓐᓃᕐᓂᖅᓴᖅ 
ᐱᔫᒥᓱᑦᓯᐊᓕᖅᖢᓂᓗ ᐊᔪᕈᓐᓃᒃᑲᓐᓂᕈᐊᓕᖅᑐᑦ.  
ᐃᓕᑕᖅᓯᓂᒃᑯᑦ, ᐃᕐᓂᕋ ᐊᖑᑎᕈᖅᐹᓪᓕᖅᑎᑖ 
ᒪᒃᑯᒃᑐᕐᔪᐊᑎᑐᑦ.”

ᑭᐊᕆ ᒪᑲᓚᔅᑭ

ᑭᐊᕆᒃᑯᒃ ᐃᕐᓂᕇᒃ ᓇᓗᓇᐃᖅᓯᔪᒃ ᖃᓄᖅ ᐃᓕᑕᖅᓯᓂᖅ ᓲᕐᓗ ᐃᒥᐊᔪᑎᑐᑦ 
ᐅᖓᑎᒃᑲᓐᓂᕐᔪᐊᖓᓂᒃ ᐊᒃᑐᐃᓲᖅ ᐃᓚᒌᓂᒃ ᓄᓇᖅᑲᑕᒌᓄᓪᓗ.  ᐊᑦᑕᕐᓇᙱᑦᑑᓂᖓ 
ᑐᙵᓇᕐᓂᖓᓗ ᐱᕚᓪᓕᕈᑕᐅᕐᔪᐊᖅᑕᖅᑐᖅ ᐃᓚᐅᔪᓄᑦ ᐊᒃᑐᐃᖃᑦᑕᕐᒪᑦ.  ᑕᑯᒃᓴᐅᔪᖅ 
ᐊᔪᕈᓐᓃᖅᐹᓪᓕᕐᓂᖏᑦ ᖁᒃᓴᓱᒍᓐᓃᖅᐹᓪᓕᕐᓂᖏᑦ ᐃᑲᔪᕐᓂᖃᕐᔪᐊᖅᑐᖅ ᐱᑕᖅᑕᑎᒡᓗ 
ᐊᒥᖅᑳᖃᑎᒋᑉᓗᒋᑦ ᓂᐱᖃᖃᑕᐅᓂᕐᒥᓂᒃ ᐅᔾᔨᕈᓱᓕᖅᑕᖅᑐᑦ ᐅᓂᒃᑳᖅᑑᓪᓗᐊᓕᖅᖢᑎᒃ 
ᐃᓄᐃᑦ ᐊᖑᓇᓱᒍᑏᓂᒃ ᐃᓕᓐᓂᐊᓚᐅᖅᖢᑎᒃ ᐊᔪᙱᓐᓂᕐᔪᐊᖏᓐᓂᒃ.

ᒪᒃᑯᒃᑐᓂᒃ ᐊᐅᓪᓚᕈᔾᔨᑦᑕᕐᓂᖅ ᐊᖑᓇᓱᖕᓂᖅ ᐃᓚᖓᑦ ᐊᑐᐃᓐᓇᐅᔪᖅ ᐃᓕᑕᖅᓯᓂᒃᑯᑦ 
ᐱᓕᕆᐊᕆᕙᒃᑕᐃᓂ.  ᐃᓕᖅᑯᓯᖃᖃᑎᒋᙱᑦᑕᐃᓄᑦ ᐃᓄᐃᑦ ᑎᑭᑕᐅᑎᓪᓗᒋᑦ, ᐃᓄᐃᑦ 
ᐃᓕᖅᑯᓯᕐᒥᖕᓂᒃ ᐊᓯᐅᔨᓗᐊᓚᐅᕐᒪᑕ, ᐃᓚᒌᑦ ᐃᓕᓐᓂᐊᖅᑎᑦᓯᔪᖕᓇᐃᓕᑉᓗᑎᒃ 
ᐅᖃᐅᔾᔨᓱᐃᖅᖢᑎᒡᓗ ᐱᓚᐅᕐᒪᑕ ᐱᒻᒪᕆᐅᔪᓂᒃ ᐃᓚᒌᓄᑦ ᓄᓇᖅᑲᑎᒌᓄᓪᓗ.  
ᑕᒪᕐᒥᒃ ᐱᓕᕆᐊᕆᔭᐅᕙᒃᑐᑦ ᐃᓕᑕᖅᓯᓂᕐᒥ ᑐᕌᓗᐊᖅᑐᖅ ᐊᔪᕈᓐᓃᖅᓴᐃᔪᒪᑉᓗᑎᒃ 
ᐊᖑᓇᓱᒃᑑᓪᓗᐊᓕᖁᑉᓗᒋᑦ ᖃᐅᔨᒪᔭᕆᐊᖃᓗᐊᖅᑕᐃᓂᒃ ᐃᓕᓐᓂᐊᒻᒫᖅᖢᑎᒃ 
ᐊᑦᑕᕐᓇᖅᑐᒦᑦᑕᐃᓕᕐᓂᕐᒥ ᐊᓐᓇᒃᑑᓪᓗᐊᕐᓂᕐᒥ ᐊᔪᕈᓐᓃᖅᓴᓗᑎᒡᓗ.

ᐃᒐᓂᖅ ᕿᑎᕐᒥᐅᓂ 
ᖃᐅᔨᒪᓕᖁᕙᑉᓯ ᐃᖃᓗᒃᑑᑦᓯᐊᕐᒥ ᐃᓅᓐᓂᑯ ᐱᕈᖅᓴᑉᓗᓂᓗ, 
ᑖᓇ ᑐᓗᒐᕐᓇᖅ!

ᑖᓇ ᐅᑭᐊᒃᓵᖓᓂ 2021, ᐃᓚᐅᖃᑕᐅᓚᐅᖅᓯᒪᖕᒪᑦ- ᓂᕿᑦ 
ᖃᓄᐃᙱᑦᓯᐊᕐᓇᖅᑐᑦ.    ᑖᓇ ᐃᒐᔨᐅᓗᐊᓚᐅᙱᑦᑐᖅ 
ᐃᓚᒋᔭᐅᓕᖅᑳᕋᓂ ᐃᓕᑕᖅᓯᓂᖅ ᐃᓕᓐᓂᐊᖅᑎᑦᓯᒋᐊᖅᑎᓪᓗᒋᑦ.  
ᐃᓚᐅᒋᐊᑐᐊᕋᒥ ᓂᕆᐅᖕᓂᖃᓚᐅᖅᑐᖅ 
ᐊᔪᕈᓐᓃᕐᓂᐊᕐᓂᕐᒥᓂᒃ ᖁᒃᓴᓱᒍᓐᓃᕐᓗᓂ ᐃᒐᔪᓯᓂᐊᕐᓂᕐᒥᓂᒃ 
ᐃᓕᓐᓂᐊᒻᒫᕐᓗᓂ ᑮᓇᐅᔭᓕᕆᑦᓯᐊᕐᓂᕐᒥᒃ- ᐃᓚᓂᑐᐊᖅ 
ᐃᓱᒪᒋᓚᐅᙱᑦᑕᐃ,  ᓄᓇᖅᑲᑎᓂᓗ ᐃᓱᒪᒋᖃᑕᐅᑉᓗᓂᒋᑦ.

ᐃᓕᓐᓂᐊᓕᕋᒥ ᑕᐅᑐᒃᖢᓂ ᐊᔪᕈᓐᓃᖅᓴᒻᒫᖅᖢᓂ 
ᖁᕕᐊᒋᓪᓚᕆᓚᐅᒑ, ᑖᒻᓇᐅᒐᓗᐊᖅᑎᓪᓗᒍ ᖁᕕᐊᓱᓚᐅᖅᑐᖅ 
ᓂᕆᔭᒃᓴᓂᒃ ᐸᕐᓇᒍᓐᓇᖅᓯᓚᐅᕐᒪᑦ ᐅᕙᒍᒥᓂᓗ ᐃᒐᔫᓪᓗᐊᒐᕐᒥᓂᒃ 
ᐊᔪᕈᓐᓃᖅᓴᑉᓗᓂ.  ᑖᓇ ᖁᕕᐊᓱᓪᓚᕆᒃᑐᖅ ᓂᕿᑦᓯᐊᕙᖕᓂᒃ 
ᓂᕈᐊᖅᖠᖅᑑᓪᓗᐊᓕᕋᒥ, ᖃᓄᑎᒋ ᐃᒐᔭᕆᐊᒃᓴᖅ, 
ᑐᖅᑯᐃᔫᓪᓗᐊᕐᓂᕐᒥᒃ ᐊᒥᐊᒃᑯᓂᒃ, ᐃᒋᑦᓯᑐᐃᓐᓇᖏᓪᓗᓂ.  
ᑮᓇᐅᔭᓂᒡᓗ ᐅᔾᔨᖅᑐᖅᑑᓪᓗᐊᓕᖅᖢᓂ, ᒫᓐᓇ 
ᑮᓇᐅᔭᓕᕆᑦᓯᐊᖅᑑᓪᓗᐊᓕᖅᖢᓂᓗ, ᐊᒥᐊᒃᑯᑦᑕᓕᕋᒥ 
ᑮᓇᐅᔭᓂᒃ.

“ᖁᕕᐊᒋᓚᐅᒐᕋ, ᓲᕐᓗ ᐃᒐᔭᑉᑎᓐᓂᒃ 
ᐊᐃᔾᔪᔨᔫᓪᓗᐊᖅᑕᕋᑉᑕ ᓂᕿᓕᐅᕈᑎᒋᓚᐅᖅᑕᑉᑎᓐᓂᒃ 
ᐊᔪᕈᓐᓃᓵᒃᑲᑉᑎᓐᓂᒃ.   ᓯᕗᓪᓕᖅᐹᒥᒃ ᑎᖅᑎᑕᓕᐅᕋᒪ 
ᑐᒃᑐᕙᖕᒥ, ᐱᖃᑎᒪ ᒪᒪᕆᓪᓚᕆᓚᐅᕐᒪᒍ.  
ᓇᓗᖅᑯᑎᙱᓐᓂᖅᓴᐅᓕᕋᒪ ᐃᒐᔭᕆᐊᒃᓴᖅ 
ᑮᓇᐅᔭᓕᕆᑦᓯᐊᕐᓂᖅᓴᐅᔫᓪᓗᐊᓕᖅᖢᖓᓗ.”

ᐃᓕᑕᖅᓯᓂᖅ ᐱᓕᕆᑎᑦᓯᑎᓪᓗᒍ ᐃᒐᓂᕐᒥᒃ ᑖᓇ 
ᑐᙵᓱᒃᑎᑕᐅᖏᓐᓇᓚᐅᖅᑐᖅ, ᐃᖅᑲᖅᑐᒐᐅᓐᓇᖏᑦᑐᒥ.  
ᑐᙵᓱᒃᑎᑕᐅᕐᔪᐊᕋᒥ, ᖃᓄᑐᐃᓐᓇᑦᓯᐊᖅ 
ᐊᐱᖅᓱᖅᑑᓪᓗᐊᖅᖢᑎᒡᓗ, ᑭᐅᔭᐅᑦᓯᐊᖅᐸᒃᖢᑎᒃ, 
ᐃᒡᓚᕋᔪᖕᓇᖅᖢᓂᓗᒎᖅ.

ᐃᓚᐅᑉᓗᓂ ᐊᒻᒪ ᐱᐊᓂᒃᓯᒪᓕᕋᓗᐊᖅᑎᓪᓗᒋᑦ, ᑖᓇ 
ᐅᖃᓗᖃᑎᖃᖅᑕᖅᑐᐃᓐᓇᖅᑐᖅ ᐃᓕᓐᓂᐊᖃᑎᒋᓚᐅᖅᑕᕐᒥᓂᒃ 
ᐃᑲᔪᖅᑎᒌᒃᖢᑎᒃ, ᐃᒐᔭᒃᓴᓂᒃ ᐊᐱᖅᓱᖃᑦᑕᐅᑎᑉᓗᑎᒡᓗ 
ᐃᓚᒃᓴᐃᑦ ᖃᓄᖅ ᐊᖏᑎᒋᓂᐊᕐᒪᖔᑖᓗ.  ᒫᓐᓇ ᐱᖃᑎᓂ 
ᐃᓕᓐᓂᐊᖅᑎᓕᖅᑕᖓ ᐃᒐᔪᓴᓂᕐᒥᒃ ᐃᓕᓚᐅᖅᑕᓂ 
ᑐᙵᕕᒋᑉᓗᓂᒋᑦ ᐊᒻᒪ ᓂᖅᖠᐅᕈᑎᑦ ᐊᒥᖅᑳᖃᑎᒋᓕᖅᑕᖏᑦ 
ᐊᓈᓇᒥᓄᑦ, ᓄᑲᕐᒥᓄᑦ/ᐊᖓᔪᒥᓄᑦ ᐃᓚᓐᓈᒥᓄᓪᓗ.

ᑖᓇ ᑲᒪᔨᐅᓚᐅᖅᑐᒥᒃ ᐅᖃᖃᑎᖃᖅᐸᒃᑐᖅ ᓱᓕ, 
ᐃᓚᒃᓯᑐᕋᐅᒥᐊᖅᖢᑎᒃ ᐊᒻᒪᖃᐅᔨᒋᐊᖅᖢᓂ ᓱᓇᓂᒃ 
ᐃᓕᓐᓂᐊᒐᒃᓴᖅᑕᖃᒃᑲᓐᓂᕐᒪᖔᑦ.  ᐊᐱᕆᔭᐅᒐᒥ 
ᐃᓚᐅᒃᑲᓐᓂᕐᕋᔭᕐᒪᖔᑦ ᐃᓕᑕᖅᓯᓂᖅ ᐱᓕᕆᑎᑦᓯᓕᕐᒥᒃᐸᑦ: 
ᑭᐅᕙᒃᑐᖅ “ᐄᓪᓚᕆᒃ, ᐃᓅᓯᓕᕆᓂᕐᒧᑦ ᑐᕌᖅᑐᓄᓗᐊᖅ.”  ᑖᓇ 
ᑎᓕᐅᕆᔪᖅ ᐆᒃᑐᖅᑕᖁᔨᑉᓗᓂ ᐃᓄᖕᓂᒃ.

ᐃᓕᑕᖅᓯᓂᐅᑉ ᐱᓕᕆᐊᕆᕙᒃᑕᓗᒃᑖᖏᑦ ᐊᑦᑕᕐᓇᖅᑐᒦᑎᑦᓯᑦᑕᐃᓕᑦᓯᐊᖅᑐᑦ 
ᑐᙵᓵᕇᓐᓇᖅᖢᑎᒡᓗ ᐃᓚᐅᔪᓂᒃ ᐱᓕᕆᐊᖃᓪᓚᑖᖅᖢᑎᒃ ᐱᓕᕆᑎᑕᐅᕙᒃᑐᑦ ᐃᓄᐃᑦ 
ᐃᓕᖅᑯᓰᓂᒃ ᑐᙵᕕᖃᖅᖢᑎᒃ.  ᑖᒻᓇ ᐱᓪᓚᕆᒋᔭᖅᐳᑦ ᖃᐅᔨᒪᒐᑉᑕ ᐃᓄᐃᑦ ᑕᒪᕐᒥᒃ 
ᐃᓕᓐᓂᐊᖅᑎᑕᐅᓯᒪᙱᒻᒪᑕ ᖃᐅᔨᒪᔭᕆᐊᖃᖅᑕᐃᓂᒃ ᐊᔪᙱᑦᓴᕆᐊᖃᒐᐃᓐᓂᒡᓗ 
ᐊᑐᕆᐊᓕᖕᓂᒃ ᐱᓕᕆᔾᔪᑎᖃᑦᓯᐊᕋᑎᒡᓗ.  ᑐᓂᐅᖅᑲᒐᐅᑉᓗᑎᒡᓗ ᐊᒥᖅᑳᖃᑎᒋᔭᐅᓲᑦ 
ᐃᓄᐃᑦ ᖃᐅᔨᒪᔭᑐᖃᐃᓂᒃ ᐃᒃᐱᒍᓱᑦᓯᐊᖅᖢᑎᒃ,  ᐊᒥᓲᓗᐊᖅᑎᑕᐅᑦᑕᐃᓕᒻᒫᖅᑐᑦ ᐃᓚᐅᔪᑦ, 
ᖃᑉᓯᐅᓂᖏᑦ ᐃᓚᐅᔪᓪᓗ ᐃᓕᓐᓂᐊᖅᑎᑦᓯᓂᐊᓪᓗ ᓈᒻᒪᒋᐊᖅᖢᒋᑦ, ᐃᓕᑕᖅᓯᓂᖅ ᑕᒪᑐᒥᖓ 
ᓴᕆᒪᓲᑎᖃᖅᑐᖅ ᐅᔾᔨᕆᔭᐅᒋᐊᔪᖕᒪᑦ ᑕᒪᓐᓇ.

ᐃᓕᑕᖅᓯᓂᖅ ᐃᓕᓐᓂᐊᖅᑎᑦᓯᔭᕌᖓᑦ ᓂᕿᑦ ᖃᓄᐃᙱᑦᓯᐊᕐᓇᖅᑐᑦ ᐱᓇᓱᐊᕈᓯᕐᒥᒃ 
ᐊᑕᐅᓯᕐᒥᒃ ᐱᓕᕆᕙᒃᑐᑦ, ᓄᓇᓖᑦ ᑮᓇᐅᔭᖃᖅᑎᑦᓯᔪᓪᓗ ᐃᖢᐊᕆᔭᖓᑦ ᒪᓕᒃᖢᒍ.  ᑖᒻᓇ 
ᐱᓕᕆᐊᖅ ᐃᓚᖓ ᐃᓕᓐᓂᐊᒐᐅᓚᐅᖅᑑᑉ, ᓂᕿᑦᓯᐊᓕᐅᕐᓂᖅ, ᑖᒻᓇᓕ ᑕᖅᑭᓄᑦ ᓯᑕᒪᓄᑦ 
ᐱᓕᕆᐊᖑᓚᐅᖅᑐᖅ ᐃᓚᖃᖅᖢᓂ ᑎᑎᕋᕐᓂᖅ ᐅᖃᓕᒫᕐᓂᖅ,  ᐃᓄᐃᑦ ᓂᖅᖠᐅᕈᓰ ᐊᒻᒪ 
ᐅᑉᓗᒥ ᓂᖅᖠᐅᕈᓯᐅᓕᖅᑐᓂᒃ.  ᑕᒪᒃᑭᒃ ᐱᓕᕆᐊᒃᓴᒃ ᐊᔪᕈᓐᓃᖅᓴᖅᐸᒃᑐᑦ ᖃᐅᔨᒪᔭᐅᔭᕆᓖᑦ 
ᐊᔪᙱᑕᐅᔭᕆᐊᓖᑦ ᓲᕐᓗ ᓂᖅᖠᐅᕐᓂᖅ, ᐃᓗᐊᒍᑦ ᐃᒐᔭᒃᓴᑦ, ᐃᓄᐃᑦ ᓂᖅᖠᐅᕈᓰᓂᒡᓗ.  
ᓂᕿᑦᓯᐊᓕᐅᕐᓂᖅ ᐃᓕᓐᓂᐊᖅᑎᑦᓯᑐᐃᓐᓇᓚᐅᙱᑦᑐᖅ, ᖃᔪᖅᑐᖅᑎᑦᓯᑦᑕᓚᐅᕐᒥᔪᑦ 
ᐱᓇᓱᐊᕈᓯᑕᒫᑦ, ᐃᓕᓐᓂᐊᕈᑕᐅᓚᐅᕐᒪᑦ ᑮᓇᐅᔭᓕᐅᕈᑎᒋᓇᔭᕈᑎᔾᔪᒃ 
ᐊᔪᕈᓐᓃᖅᓴᒐᐅᒻᒫᖅᖢᑎᒃ.

ᐃᓄᑐᖃᐃᑦ 
ᓯᕗᒻᒧᐊᒃᑎᑦᓯᕗᑦ 
ᑭᕙᓪᓕᕐᒥ 
 

ᐃᓄᑐᖃᐃᑦ ᐃᑉᓕᕆᔭᐅᒻᒪᕆᓚᐅᕐᒪᑕ 
ᐊᑑᑎᖃᕐᑎᑕᐅᑦᓯᐊᖅᖢᑎᒃ.  ᓲᕐᓗ 
ᐃᑳᕈᑎᒋᔭᐅᔪᑦ ᑕᖏᖃᖅᑎᑦᓯᔪᑦ ᐃᓄᐃᑦ 
ᐃᓕᖅᑯᓯᖓᓐᓄᑦ.   ᐃᓄᑐᖃᖁᑎᕗᑦ 
ᖃᐅᔨᒪᔨᑕᕆᒐᑉᑎᒍ ᐊᔪᕈᓐᓃᖅᓴᐅᑎᕗᑦ 
ᐃᓕᓐᓂᐊᖅᑎᑦᓯᔨᒋᒻᒫᖅ ᐃᓅᓂᑉᑎᓐᓂᒃ.  
ᐃᓄᑐᖃᐃᑦ ᐃᑲᔪᖅᑎᕗᑦ ᐅᖃᐅᓯᑉᑎᓐᓂᒃ, 
ᐃᓅᖃᑎᒌᖕᓂᕐᒥᒃ, ᐃᓕᖅᑯᓯᑉᑎᓐᓂᒃ 
ᖃᓄᐃᙱᑦᓯᐊᕐᓂᕐᒧᓗ ᐃᓄᖕᓄᑦ.  
ᐃᓄᑐᖃᕗᑦᑕᐅ ᐊᒃᑐᐊᔨᕗᑦ ᓄᓇᒧᑦ 
ᐊᕐᕌᒍᑉᓗ ᐊᕕᒃᑐᖅᓯᒪᓂᐊᓄᑦ.  ᑕᐃᒪ 
ᐃᓄᑐᖃᐃᑦ ᐃᓚᐅᔭᕆᐊᖃᓪᓚᕆᖕᓂᖏᓐᓂᒃ 
ᐅᒃᐱᕆᔭᕗᑦ ᐃᓕᑕᖅᓯᓂᐅᑉ 
ᐱᓕᕆᐊᓗᒃᑖᖏᓐᓂ.

ᐃᓄᑐᖃᕐᓂᑦ ᐃᓚᐅᔪᑦ ᐃᓕᓐᓂᐊᖅᖢᑎᒃ 
ᐊᔪᕈᓐᓃᖅᓴᒐᐅᑉᓗᑎᒡᓗ 
ᐃᑲᔫᑎᖃᕐᔪᐊᖅᑐᖅ ᓯᕗᒻᒧᐊᑦᓯᐊᖁᑉᓗᒋᑦ 
ᓯᕗᓂᒃᓴᖃᑦᓯᐊᖅᑑᓪᓗᐊᖁᑉᓗᒋᑦ 
ᐅᑎᖅᑎᑎᕆᓂᕐᒥᒡᓗ 
ᐃᓕᖅᑯᓰᓂᒃ ᐅᖃᐅᓰᓂᒡᓗ, 
ᐃᓕᑕᖅᓯᔾᔪᑎᒋᒃᑲᓐᓂᖅᑕᕐᒪᔾᔪᒃ ᐃᓄᐃᑦ 
ᓇᑭᙶᕐᓂᖏᓐᓂᒃ.

ᐃᓐᓇᕆᔭᐅᔪᖅ ᒥᐊᕆᐋᓐ ᐃᓄᐊᕋᖅ ᑕᑦᑐᐃᓂ ᑭᕙᓪᓕᕐᒥᐅᑕᖅ 
ᒥᖅᑯᑦ ᐱᒋᐊᓕᓵᑦᓯᐊᖅᑎᓪᓗᒍ ᓯᕗᓪᓕᖅᐹᖑᖃᑕᐅᓚᐅᖅᓯᒪᔪᖅ 
2011ᒥ, ᐊᒻᒪᓗ ᖁᕕᐊᓱᒻᒪᕆᒃᑐᒍᑦ, ᐅᑉᓗᒥ ᐃᓚᐅᖃᑦᑕᕐᒪᑦ ᓱᓕ 
ᒥᖅᑯᒻᒥ.

“ᐃᓄᐊᕋᐅᔪᖓ.  ᐃᓄᖕᓄᑦ ᒥᐊᕆᐋᓐ 
ᑕᑦᑐᐃᓂᐅᖅᑕᐅᕙᒃᑐᖓ.  

ᐃᑲᔪᕐᓂᐊᕌᖓᒪ, ᐃᓱᒪᒃᓴᖅᓯᐅᕐᓇᖅᓯᖕᒪᑦ 
ᐅᑉᓗᒥ ᐃᓱᒪᒃᓴᖅᓯᐅᖃᑦᑕᕐᒥᒐᒪ 
ᐱᓕᕆᖃᑕᐅᓂᐊᕈᒪ ᓱᕚᓪᓕᕈᓐᓇᖦᖤᖅᐸᑕᓘᓐᓃᑦ 
ᓱᕚᓪᓕᖅᑎᑦᑎᐊᕐᔪᐊᒍᓐᓇᕈᒪᓘᓐᓃᑦ ᑕᒪᓐᓇ 
ᐊᑭᑐᓇᖃᕐᑕᓕᕐᒪᑦ.  ᑐᓴᐅᒪᔭᒃᓴᓂᒃ ᑐᓴᐅᒪᙱᓗᐊᖃᑦᑕᓕᕐᒪᑕ  
ᑕᒪᑐᒪ ᒥᒃᓵᓄᑦ.  ᖃᓄᐊᓗᒃ ᐱᓕᕇᓐᓇᓗᐊᖅᐸᖏᒃᑲᓗᐊᖅᑐᖓ 
ᒥᖅᓱᖅᑎᑦᑏᓐᓇᖃᑦᑕᖏᒃᑲᓗᐊᖅᑐᖓ 
ᑭᓯᐊᓂ ᖃᐅᔨᒪᓐᓇᖃᑦᑕᕐᒪᑦ ᐅᕙᖓᑦᑕᐅᖅ 
ᐃᑲᔪᖅᑐᐃᖃᑕᐅᓯᒪᕐᔪᐊᕋᒪ ᑕᒪᑐᒥᖓ.

ᐃᓄᐃᓪᓕ, ᑕᐅᑐᑐᐃᓐᓇᖅᖢᑕᓕ ᐃᓕᑦᑎᕙᓚᐅᕋᑉᑕ 
ᐊᒻᒪ ᑎᓕᔭᐅᔾᔪᑎᒋᔭᕗᑦ ᐱᓕᕆᐊᕆᖃᑦᑕᖅᖢᒋᑦ 
ᒥᖅᓱᖁᔭᐅᒍᑉᑕ ᒥᖅᓱᖅᖢᑕ.  ᒥᖅᓱᖅᑕᐅᔪᓪᓘᓐᓃᑦ 
ᐱᔭᕆᑐᔪᐊᓘᙱᑉᐸᑦ ᐃᑲᔪᖅᑎᑕᐅᖃᑦᑕᖅᐸᓪᓕᐊᑉᓗᑕ 
ᐊᔪᕈᓐᓃᖅᐸᓪᓕᐊᑎᓪᓗᑕ ᐱᐊᕐᔪᖃᑦᑕᖅᓯᒪᔪᒍᑦ.  ᑲᒥᖕᓂᒃ 
ᑕᒡᕙ ᓴᐱᒃᑲᐅᓛᖑᓚᐅᖅᓯᒪᒐᒪ ᑕᐅᑐᒃᖢᖓ, ᐅᐊᒃ 
ᐊᖑᑎᓯᐅᑎᑦ ᑲᒥᐊᓗᐃᑦ ᐊᔪᖅᑕᐅᖏᑦᑐᐊᓗᐃᑦ 
ᑕᒃᑰᕌᓗᒃ ᖃᓄᐊᓗᒡᓕᑭᐊᖅ ᑕᒡᕙ ᐃᓱᒪᖃᑦᑕᓚᐅᖅᓯᒪᔪᖓ.  
ᑭᓯᐊᓂ ᐆᒃᑐᖅᖢᓂ ᐱᕚᓪᓕᕐᓇᕐᒪᑦ  ᐆᒃᑐᕋᓱᖃᑦᑕᖅᖢᓂ 
ᐆᒃᑑᒻᒥᒡᓘᓐᓃᑦ  ᐆᒃᑐᕈᔾᔭᐅᓚᐅᖅᖢᓂ ᓯᕗᓪᓕᐹᒥᒃ ᑭᖑᓪᓕᕐᒥ 
ᐱᓇᓱᐊᒡᒐᕐᓇᖅᓯᖃᑦᑕᕐᒪᑦ ᐱᓇᓱᒃᐸᓪᓕᐊᕋᐅᔭᓕᖅᖢᓂ 
ᐊᔪᕈᓐᓃᕐᓇᖃᑦᑕᕐᒪᑦ.  ᐊᒪᐅᑎᒥᒃ ᐊᔪᕿᖅᑐᖅᑕᐅᓪᓚᑦᑖᕐᓗᖓ 
ᐱᓚᐅᖅᓯᒪᙱᒃᑲᓗᐊᖅᑐᖓ.  ᐃᓛ ᐋᒃᑲᐅᓕᓚᐅᖅᑐᖅ 
ᑭᖑᓂᖓᓄᑦ ᐅᖃᐅᑎᔭᐅᓕᓚᐅᖅᓯᒪᔪᖓ ᐊᒪᐅᑎᓕᐅᕋᓱᒃᑲᒪ 
ᖃᓄᐃᓐᓂᐊᖅᐸᒃᑭᐊᖅ?  ᑲᙳᓇᖅᑐᐊᓘᕙᓚᐅᕐᒪᑦ  
ᐱᑦᓯᐊᔾᔮᖏᑦᑐᖔᖅᓯᒪᓐᓇᖅᖢᓂ. 

ᐊᐅᓚᔨᙱᑦᑐᖓ ᓇᑭᑦ ᐃᓕᑦᑎᑎᑕᐅᑦᓯᐊᕐᓂᕐᒪᖔᕐᒫ.  
ᐅᐃᖃᓕᖅᑎᓪᓗᖓᓕ ᑕᐃᓐᓇ ᑕᖅᑕᖅ 
ᒥᖅᓱᒃᑲᒻᒪᕆᐊᓘᓚᐅᖅᓯᒪᖕᒪᑦ.  ᑕᐃᒻᓇᑦᑕᐅᖅ 
ᑕᐅᑐᖃᑦᑕᖅᖢᒍ ᐃᓕᑦᓯᕚᓪᓕᖅᓯᒪᔭᒃᑲ. ᑐᐃᓐᓇᒃᑯᑦ 
ᑖᑉᑯᐊᒃ.  ᑐᐃᓐᓇᕐᓗ ᐃᒪᓐᓈᖅᑐᐃᔪᓐᓇᕐᓂᖅᓴᐅᓕᓚᐅᖅᖢᓂ 
ᑕᒪᒃᑯᓂᖓ.  ᖃᑉᓗᓈᖅᑕᕐᓂᐅᙱᑦᑑᒐᓗᐊᖅ ᖃᑉᓗᓈᖅᑕᒥᒃ 
ᐱᓕᕆᔪᒪᓱᐃᑦᑑᓚᐅᕐᒪᑦ ᕿᑐᒪᓗᐊᕐᒪᑕ.

ᓱᔪᖃᕐᓂᐊᖅᑎᓪᓗᒍ ᐊᐅᓪᓚᓗᕿᓂᐊᕌᖓᑉᑕᓘᓐᓃᑦ 
ᐅᑭᐊᖑᒐᓗᐊᖅᐸᑦ ᐅᐱᕐᖔᖑᒐᓗᐊᖅᐸᑦ ᒥᖅᓱᖅᖢᓂ ᑖᓐᓇ 
ᖁᕕᐊᒋᖃᑦᑕᓚᐅᖅᑕᕋ ᐸᕐᓇᒃᐸᓪᓕᐊᑉᓗᓂ ᒥᖅᓱᕐᓂᖅ,  ᑭᓯᐊᓂ 
ᐅᓇ ᐱᒻᒪᕆᐅᓪᓚᕆᖃᑦᑕᓕᖅᑕᕋ ᐊᐅᓪᓚᖃᑦᑕᖏᓐᓂᖓᓐᓂ 
ᒥᖅᓱᖃᑦᑕᖅᐸᑕ ᐅᑭᐅᒃᑯᑦ ᑖᒻᓇ ᐱᒻᒪᕆᐅᒋᔭᕋ ᓲᕐᓗ 
ᐊᐅᓪᓚᕈᒪᖃᑦᑕᓕᕐᒪᑕ ᐊᐅᓪᓚᖃᑕᐅᑉᓗᑎᒃ ᐊᕐᓇᐃᑦ.

ᐃᓐᓇᕆᔭᐅᑎᓪᓗᖓ, ᖁᕕᐊᓱᓪᓗᐊᕕᖃᑦᑕᖅᑐᖓ, 
ᐊᔪᙱᑦᓯᐊᖅᑐᓂᒃ ᒥᖅᓱᑎᑦᓯᔨᑕᖃᖃᑦᑕᕐᒪᑦ ᓄᓇᖅᑲᑎᑉᑎᓐᓂᒃ.  
ᐃᓚᐅᔪᑦ ᖃᐅᔨᓕᕌᖓᒥᑦ ᐊᔪᙱᓐᓇᒥᒃ  ᑲᔪᓯᑦᓯᐊᓕᕌᖓᑕ 
ᐱᕚᓪᓕᖅᖢᑎᒃ ᑐᑭᓯᕚᓪᓕᖅᖢᑎᒃ ᑖᒻᓇ ᖁᕕᐊᒋᖃᑦᑕᖅᑕᕋ.  
ᐃᓕᑦᑎᕚᓪᓕᕋᒥ ᐱᔫᒥᓴᓕᖅᐸᓪᓕᐊᖃᑦᑕᕐᒪᑕ ᔭᐸᓂᒃ, 
ᐊᒪᐅᑎᓂᒃ ᐊᒻᒪ ᐊᓯᐊᓂᒃ ᓴᓇᒃᑲᓐᓂᕈᒪᓕᖃᑦᑕᖅᖢᑎᒃ ᑕᒪᒃᑯᐊ 
ᐱᔫᒥᓱᖕᓂᖅᓴᐅᓕᖃᑦᑕᖅᑐᑦ.  ᐱᕚᓪᓕᕈᑎᐊᓗᒃ.

ᐃᓄᐊᕋᐅᑉ ᑕᑯᔪᒪᖓ ᐱᖁᔭᖓᓗ ᐃᓕᑕᖅᓯᓂᖅ 
ᑮᓇᐅᔭᖃᖅᑎᑕᐅᖏᓐᓇᖅᑑᓪᓗᐊᓕᖁᑉᓗᒍ ᐱᓕᕆᐊᒃᓴᑦ 
ᑲᔪᓯᑦᓯᐊᖏᓐᓇᕐᓂᐊᕐᒪᑕ ᖃᖓᓗᒃᑖᖅ ᓄᓇᕗᒥᐅᓗᒃᑖᓄᑦ 
ᐃᑲᔪᖅᑐᐃᑎᓪᓗᒋᑦ ᑭᑐᓗᒃᑖᓂᒃ.

“ᐃᓱᒪᐅᔭᖅᑲᐅᖕᒥᒐᒪ ᐃᒪᓐᓇ 
ᑮᓇᐅᔭᖃᐃᓐᓇᓕᕋᔭᖅᐸᑕ ᑲᔪᓰᓐᓇᕋᔭᖅᑑᔮᕆᓕᖅᖢᒍ 
ᐃᓱᒪᓕᖅᑲᐅᖕᒥᒐᒪ ᓄᖅᑲᖅᑕᙱᓪᓗᓂ 
ᑮᓇᐅᔭᐃᕈᑎᖃᑦᑕᖏᓪᓗᓂ ᑕᐃᒪᓐᓇ ᓲᕐᓗ.”

ᐃᓄᐊᕋᖅᑎᑐᑦ, ᐊᒥᓱᑦ ᐃᓄᑐᖃᐃᑦ 
ᐱᓕᕆᖃᑎᒋᓯᒪᓕᖅᑕᕗᑦ 
ᓇᓕᐊᖕᓂᑐᐃᓐᓇᖅ ᐱᓕᕆᐊᑉᑎᓐᓂ 
ᓂᕈᐊᖅᑑᓪᓗᐊᖅᖢᑎᒡᓗ 
ᐱᓕᕆᕝᕕᒋᔪᒪᔭᒥᖕᓂᒃ.  ᐅᐱᓐᓇᓪᓚᕆᒃᑐᖅ 
ᐃᓄᑐᖃᐃᑦ ᐃᓕᑕᖅᓯᓂᕐᒥ 
ᐱᓕᕆᖃᑕᐅᓱᐊᖅᑕᖅᑎᓪᓗᒋᑦ.

ᐱᓕᕆᔨᑦ

ᐱᓕᕆᔨᕗᑦ
ᓴᕆᒪᒋᓪᓗᐊᕕᒃᐸᑉᓯ ᖁᕕᐊᓇᖅᐳᖅ ᐱᓕᕆᐊᕆᕙᒃᑕᑉᓯᓐᓄᑦ ᓄᓇᓕᖕᓂ, ᐅᐱᒍᓱᖕᓂᓯ, ᐃᒃᐱᒍᓱᑦᓯᐊᕐᓂᓯ ᐊᒻᒪ 
ᐃᓚᓕᐅᑎᑦᓯᑦᓯᐊᖃᑦᑕᕋᑉᓯ ᐱᓪᓗᕆᒃᑲᑉᓯ ᐱᓕᕆᐊᓄᑦ ᐃᓚᐅᔪᓄᑦ!

ᐱᐅᔪᖅ ᑯᓱᒐᖅ 
(Adriana Kusugak)

ᐅᕕᓂᒃ ᐊᐅᑐᑦ 
(Aliisa Autut)

ᓴᑯᖓᒃ ᐊᒃᓇᕕᒐᒃ 
(Allen James Aknavigak)

ᐱᓱᒃᑎ ᐆᕐᕕᓐ. 
(Amber Irwin)

ᑕᕝᕕ ᐊᐃᖏᓪᓕᖅ
(Amy Aingidlik)

ᐊᕕᐊᖅ ᔮᓐᔅᓴᓐ
(Aviaq Johnston)

ᕕᓕ ᐋᓐᑐᓴᓐ
(Bill Anderson)

ᑕᐃᕕᑎ ᖃᐅᒻᒪᒋᐊᖅ
(Davidee Qaumariaq)

ᔫᓇ ᐅᓛᔪ
(Jonah Oolayou)

ᐊᕐᓇᐃᓐᓄᒃ ᑰᕈᖅ.
(Jovette Kurok)

ᓄᐊᑏ ᐸᒥᐅᓕᒃ
(Katrina Pameolik)

ᐅᑲᓕᖅ ᓕᓐᑎᐅᓪ
(Kelly Lindell)

ᓚᕆᔅᓴ ᒪᒃᑖᓄᓪᑦ
(Larissa MacDonald)

ᐊᕿᐊᕈᖅ ᕕᓕᓐ
(Lori Flynn)

ᐃᓄᒃᓱᒃ ᑕᕐᕋᓕᒃ
(Olivia Tagalik)

ᑕᖅᑐ ᑯᓱᒐᖅ
(Panikuluk Kusugak)

ᖃᒪᓂᖅ ᓯᒃᓯᒃ
(Qamaniq Siksik)

ᖁᓗᐊᖅ ᐱᓚᑲᑉᓯᒃ
(Quluaq Pilakapsi)

ᐃᔾᔪᒃᕼᐃᐊᒃ  ᑭᓕᖏᓐᐴᒃ
(Rosabelle Klengenberg)

ᑕᕐᕋᓕᒃ ᒍᕇᓐ
(Tara Green)

ᐅᑯᐊᒃ ᐱᓕᕆᔨᒋᓚᐅᒃᑲᕗᑦ ᓄᖅᑲᓚᐅᕐᒪᑎᒃ, 
ᖁᔭᓐᓇᒦᖅᐸᕗᒃ ᐃᑲᔪᕐᓂᖃᑦᓯᐊᓚᐅᕋᑉᓯᒃ 
ᐃᓕᑕᖅᓯᓂᕐᒥ: ᔨᐊᓯ ᒪᐃᒃ (Jessie Mike), 
ᓕᓕ ᒪᓐᓂᐊᐱᒃ (Lily Manniapik)

ᐃᓕᑕᖅᓯᓂᖅ ᓄᑕᖅᑲᑦ ᐃᓕᓐᓂᐊᖅᑳᖅᑎᓐᓇᒋᑦ ᐱᓕᕆᔩᑦ

ᑲᖏᖅᖠᓂᕐᒥ ᓄᑕᖅᑲᑦ ᐃᓕᓐᓂᐊᖅᑳᖅᑎᓐᓇᒋᑦ ᐱᓕᕆᔩᑦ
ᑎᐊᐱ ᐲᑯ, ᑲᓵᓐᑐᕋ ᓇᑦᑕᑦ,  

ᐳᕆᐊᓐᑕ ᐊᐅᐱᓛᕐᔪᒃ, ᒫᑕ ᐸᓪᓗᖅ

ᐊᕐᕕᐊᓂ ᓄᑕᖅᑲᑦ ᐃᓕᓐᓂᐊᖅᑳᖅᑎᓐᓇᒋᑦ ᐱᓕᕆᔩᑦ
ᑐᓄᐊᓂ: ᓖᓇ ᓇᐸᔪᖅ, ᓕᓕᐊᓐ ᐊᕐᓈᓛᖅ, ᔭᑭᓖᓐ ᒪᓚ, 

ᕕᕈᓂᑲ ᒪᒃᐸ, ᓴᒫᓐᑕ ᐅᓴᒃ, ᐄᕙ ᐅᖃᑦᓯᐊᖅ  
ᓯᕗᓂᐊᓂ: ᕼᐃᓗᕆ ᒪᓂᖅ, ᓯᑎᕙᓂ ᐊᐅᓚᔾᔪᑦ

ᑲᑎᒪᔨᕗᑦ 
ᖁᔭᓐᓇᒦᑦ ᑕᓯᐅᕋᑉᑎᒍᑦ ᐱᔪᒪᓂᖃᑦᓯᐊᕐᓂᑉᓯᓐᓄᑦ!

ᑲᓕᐅᕋ ᐅᐃᖕᓂᒃ 
(Clara Wingnek) 

ᐃᓱᒪᑕᖅ

ᐃᓄᒃᓱᒃ ᐊᒃᓴᕐᓂᖅ 
(Inukshuk Aksalnik) 

ᐃᓱᒪᑕᐅᑉ ᑐᒡᓕᐊ, ᕿᕿᖅᑕᓂ 
ᑭᑉᒐᖅᑐᐃᔪᖅ

ᓵᓐᑎ ᕕᓐᓯᐊᓐᑦ 
(Sandi Vincent) 

ᑎᑎᕋᖅᑎ/ᑮᓇᐅᔭᓕᕆᔨ, ᕿᕿᖅᑕᓂ 
ᑭᑉᒐᖅᑐᐃᔪᖅ

ᐃᓕᓴᐱ ᓚᐃᔪᓪ 
(Elizabeth Lyall)

ᕿᑎᕐᒥᐅᓂᒃ

ᔨᐊᓇ ᑲᒥᙳᐊᖅ 
(Jenna Kamingoak)
ᕿᑎᕐᒥᐅᓂᒃ ᑭᑉᒐᖅᑐᐃᔪᖅ

ᑑᑖ ᑕᑎ 
(Toota Tatty)

ᑭᕙᓪᓕᕐᒥᐅᓂᒃ ᑭᑉᒐᖅᑐᐃᔪᖅ

ᕕᕈᓂ ᑳᓇᓕ 
(Veronica Connelly)

 ᑭᕙᓪᓕᕐᒥᐅᓂᒃ ᑭᑉᒐᖅᑐᐃᔪᖅ

ᖁᔭᓐᓇᒦᕈᒪᔭᕗᑦᑕᐅᖅ ᐃᓄᑐᖃᖅᐳᑦ, ᐊᕕᒃᑐᖅᓯᒪᔪᓂ 
ᐱᓕᕆᐊᖏᓐᓂ ᐃᓕᑕᖅᓯᓂᐅᑉ ᐱᓕᕆᔨᒻᒪᕇᑦ ᒪᒃᑯᒃᑐᓪᓗ 
ᐃᑲᔪᖅᑐᐃᖃᑕᐅᑦᑕᖅᑐᑦ ᐱᓕᕆᐊᒃᓴᕐᓂᒃ ᓯᓚᑐᓂᖃᖅᖢᑎᒃ 
ᑐᑭᒧᐊᒃᑎᑦᓯᖃᑕᐅᑦᑕᓚᐅᕐᒪᑕ, ᖃᐅᔨᒪᓂᖏᓪᓗ, ᐊᒻᒪ 
ᐱᔪᒪᓂᖃᑦᓯᐊᓚᐅᕐᒪᑕ ᐅᖃᐅᓯᕐᒥᓂᒃ ᐃᓕᖅᑯᓯᕐᒥᓂᒡᓗ 
ᐃᑉᓕᕈᓱᑦᑎᐊᕐᒪᑕ.



ᖁᕕᐊᓇᖅᑐᖅ ᐃᓕᑕᖅᓯᓂᖅ ᐱᓕᕆᖃᑎᖃᑦᓯᐊᕆᓛᖑᖕᒪᑦ ᓄᓇᓕᖕᓂ 
ᐃᑲᔪᖅᑐᒐᐅᓪᓚᕆᒃᐸᖕᒪᑦ ᓄᓇᕗᒻᒥ ᑲᓇᑕᒥᓗ.  ᖁᔭᓕᓪᓚᕆᒃᑐᒍᑦᑕᐅᖅ 
ᐃᑲᔪᖅᑐᐃᔨᑉᑎᓐᓂᒃ ᐊᒃᓱᕈᖅᖢᑎᒃ ᐱᓕᕆᓲᑦ ᑮᓇᐅᔾᔭᖕᓂᓗᒃᑎᐅᖏᑦᑐᑦ ᑎᒦᑦ ᐊᒻᒪ 
ᑐᓴᐅᒪᖃᑎᒌᒃᑎᑦᓯᔨᓪᓗ, ᕼᐋᒻᓚᑦ ᓄᓇᓖᓪᓗ ᑲᑐᔾᔨᖃᑎᒌᓪᓗ ᐱᓕᕆᖃᑎᖃᑦᓯᐊᖅᑐᑦ 
ᐃᓕᑕᖅᓯᓂᕐᒥᒃ ᐊᐅᓪᓛᑦᓯᐊᖁᑉᓗᒍ. 

ᐃᖅᑲᐅᒪᕙᕗᑦ 

ᑯᕆᔅᑕ ᓲᕐ ᕼᐃᐊᓐᑐᕆᒃᓴᓐ 
(Krista Suhr Henriksen) 
1970-2022

ᐊᕕᒃᑐᖅᓯᒪᔪᓂ ᑐᑭᒧᐊᒃᑎᑦᓯᔨ, ᐃᖃᓗᐃᑦ ᑭᖕ ᑭᑉᒐᖅᑐᑎᖏᑦ ᓄᓇᖃᖅᑳᖅᓯᒪᔪᑦ 
ᐱᓕᕆᖃᑎᒌᖕᓂᖏᑦ ᐊᒻᒪ ᑲᓇᑕᒥ ᐅᑭᐅᖅᑕᖅᑐᒥ ᐱᓕᕆᐊᑦ

ᐃᓄᑦᓯᐊᕙᒃ ᓱᓕᔫᑉᓗᓂᓗ ᐃᑲᔪᖅᑐᐃᓪᓚᕆᓚᐅᖅᑐᖅ ᖃᐅᔨᒪᓕᖅᑎᑦᓯᒃᑲᓐᓂᖅᖢᓂᓗ 
ᐃᓕᑕᖅᓯᓂᕐᒥᒃ ᐊᒻᒪ ᐱᕈᖅᓯᐊᓄᑦ ᐃᖅᑲᐅᔭᐅᓱᐊᙱᓚᐅᖅᑐᖅ ᑭᓯᐊᓂᓕ ᑮᓇᐅᔭᐃᑦ 
ᐃᓕᑕᖅᓯᓂᕐᒧᑦ ᐊᐃᑦᑑᑎᒋᖁᑉᓗᒋᑦ.

ᑕᖃᐃᖅᓯᑦᑎᐊᕆᑦ 

ᑮᓇᐅᔭᖃᖅᑎᑦᓯᕗᑦ ᐱᓕᕆᖃᑎᕗᓪᓗ
ᖁᔭᒋᓪᓗᐊᕕᒃᑕᕗᑦ ᐃᑲᔪᖅᑐᐃᔨᕗᑦ ᑮᓇᐅᔭᑎᒍᑦ ᑖᒃᑯᐊᖑᓚᐅᙱᑉᐸᑕ 
ᑲᔪᓯᔫᓪᓗᐊᕋᔭᙱᓐᓇᑉᑕ.

ᑐᒃᑐ (Cherished like the Tuktu) 
(1ᒥᓕᐊᓐ ᐅᖓᑖᓂ)

ᒐᕙᒪᑐᖃᒃᑯᑦ

ᒐᕙᒪᑦ ᓄᓇᕗᒥ

ᐊᒪᕈᖅ (Leading like the Wolf)
($100,000-1ᒥᓕᐊᓐ)

ᐋᒡᓃᑯ ᐄᑯ ᒪᐃᓐᔅ ᓕᒥᑎᑦ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᑦ

(ᐃᓕᑕᖅᓯᓂᖅ ᐃᑭᐊᖅᑭᕕᒃ)

ᑐᓗᒐᖅ (Observant like the Raven) 
(ᑐᖔᓂ $100,00)

(ᑲᓇᑕᒥ ᐊᕐᓇᐃᑦ ᑐᙵᕕᐊ) (ᑲᖏᖅᖠᓂᖅ ᕼᐋᒻᓚᑦ) (ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ)

(ᒪᑭᒋᐊᖅᑕ ᐃᓄᐃᑦ 
ᐱᓕᒻᒪᒃᓴᐃᔩᑦ ᑯᐊᐳᕇᓴᓐ)

N-Cap

(ᓇᓗᓇᐃᒃᑯᑕᐃᑦᑑᓕᖅ; 
ᑖᒻᓇ ᓇᓗᓇᐃᒃᑯᑕᐅᓕᖅ) (ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦ 

ᑲᑐᔾᔨᖃᑎᒌᑦ ᑲᓇᑕᒥ-ᐃᓅᖃᑎᒌᓄᑦ 
ᐃᖅᑲᖅᑐᐃᓂᖅ)

ᑮᓇᐅᔭᑦ ᖃᓄᐃᓕᖓᓂᖏᑦ 
ᑮᓇᐅᔭᖅᑖᖑᕙᓪᓕᐊᔪᑦ 
2021-2022

2021-2022 ᐊᑭᓕᖅᑐᕆᐊᓖᑦ ᐊᕕᒃᑐᖅᓯᒪᔪᑦ

2021-2022 ᐊᑭᓕᒐᒃᓴᑦ ᐱᓕᕆᐊᓄᑦ ᐊᕕᒃᑐᖅᓯᒪᔪᑦ ᐊᒻᒪ 
ᐊᐅᓚᑦᓯᔾᔪᑎᓄᑦ ᐊᑭᓕᖅᑐᕆᐊᓖᑦ

Rankin Inlet Office:
Box 519
Rankin Inlet, NU
X0C 0G0
867-645-2121

Cambridge Bay Office:
Box 1208
Cambridge Bay, NU
X0B 0C0

Iqaluit Office:
Box 11018
Iqaluit, NU
X0A 1H0
867-979-7709

ilitaqsiniq.ca






